
ªЗБЕКИСТОН РЕСПУБЛИКАСИ ПРЕЗИДЕНТИ ШАВКАТ МИРЗИЁЕВНИНГ БИРЛАШГАН МИЛЛАТЛАР ТАШКИЛОТИНИНГ 
МАРКАЗИЙ ОСИЁ И¯ТИСОДИЁТИ УЧУН МАХСУС ДАСТУРИ – СПЕКА САММИТИДАГИ НУТ¯И

БМТНИНГ МИНТА¯АВИЙ ДАСТУРИ ДОИРАСИДАГИ ²АМКОРЛИК 
МАРКАЗИЙ ОСИЁНИ ГЛОБАЛ А²АМИЯТГА МОЛИК МАРКАЗГА АЙЛАНТИРАДИ

Ўзбекистон Республикаси Президенти Шавкат Мирзиёев 24 ноябрь куни Боку шаҳрида БМТнинг Марказий Осиё 
иқтисодиётлари учун махсус дастури (СПЕКА) биринчи саммитида иштирок этди.

Ҳурматли делегациялар раҳбарлари!
Хонимлар ва жаноблар!
Бирлашган Миллатлар Ташкилотининг 

 Марказий Осиё иқтисодиёти учун махсус дас
тури — СПЕКАнинг илк саммитини ташкил 
этиш ташаббуси ва кўрсатилаётган самимий 
меҳмондўстлик учун Озарбайжон Республика
си Президенти ҳурматли Илҳом Ҳайдарович 
Алиев номига билдирилаётган миннатдорлик 
сўзларига қўшиламан.

Шуни алоҳида айтиб ўтмоқчиманки, 
 Озарбайжоннинг самарали раислигида Дасту
римиз доирасидаги минтақавий ҳамкорлиги
миз мутлақо янги босқичга кўтарилди.

Бу йил Женевада ўтган вазирлар учрашуви, 
шу кунларда Бокуда бўлаётган “СПЕКА ҳафта
лиги” ва албатта, бугунги тарихий саммитимиз 
кенг минтақамизни глобал аҳамиятга молик 
ўзаро боғлиқлик марказига айлантиришга хиз
мат қилади.

Фурсатдан фойдаланиб, ҳурматли ҳам
касбларимни, Бирлашган Миллатлар Ташки
лотининг юқори мартабали вакилларини ва 
тадбирнинг барча иштирокчиларини қўшма 
Дастуримиз таъсис этилганининг 25 йиллиги 
билан чин дилдан табриклайман.

Куни кеча СПЕКАнинг ушбу қутлуғ санасига 
бағишланган Бирлашган Миллатлар Ташкило
ти Бош Ассамблеясининг алоҳида резолюция
си қабул қилинганини катта мамнуният билан 
таъкидлаб ўтмоқчиман.

Ҳурматли йиғилиш қатнашчилари!
Тошкентда асос солинган мазкур муҳим 

платформа Барқарор ривожланиш мақсад
ларига эришишда минтақавий шерикликнинг 
амалий механизми сифатида ўзининг ниҳо
ятда зарурлигини яққол кўрсатди. Унинг дои
расида тижорат, коммуникация, транспорт 
ва логистика, рақамлаштириш, энергетика, 
сув ресурслари, экология, гендер тенглиги 
ва бошқа соҳаларда амалий ҳамкорликни 
кенгайтиришга қаратилган 400 дан ортиқ 
лойиҳалар ҳаётга татбиқ этилгани, савдони 
соддалаштириш ва инновацион ривожланиш 
стратегиялари қабул қилингани ушбу фикри
мизни тасдиқлайди.

Айниқса, сўнгги йилларда Марказий Осиёда 
яхши қўшничилик ва ишонч муҳити кучайиб, 
интеграция чуқурлашаётганини катта мамну
ният билан таъкидлайман. Биз муҳтарам ҳам
касбларимиз билан биргаликда қандай қийин 
масала ва мураккаб муаммоларни самарали 
ҳал қилганимизни барчангиз яхши биласиз.

Ҳозирги кунда Марказий Осиё мамлакат
лари, Озарбайжон, Грузия ва Венгрия билан 
саноат кооперацияси ва инфратузилма бўйи
ча йирик дастурларни амалга оширмоқдамиз. 
Қўшма инвестиция компанияларини ташкил 
этиб, молиялаштириш механизмларини йўлга 
қўйдик. Чегара ҳудудларида замонавий сав
дологистика марказлари ва махсус иқтисодий 
зоналар барпо этилмоқда.

Шу ўринда ҳурматли Илҳом Ҳайдарович 
раҳбарлигида тарихий адолат тикланган ва 
озод этилган Озарбайжон ҳудудларида олиб 
борилаётган мисли кўрилмаган бунёдкорлик 
ишларини алоҳида эътироф этмоқчиман.

Албатта, бу хайрли ва кенг кўламли ўзгариш
лар минтақавий ҳамкорлигимизни ривожлан
тиришда янги имкониятлар эшигини очишига 
ишонаман.

Ҳурматли делегациялар раҳбарлари!
Ҳозирги глобал геосиёсий беқарорлик 

 ша роитида мамлакатларимиз қандай оғир 
хавфхатарларга дуч келаётганини жуда яхши ҳис 
қилиб турибмиз. Замонавий таҳдидларга қарши 
самарали курашиш минтақавий ҳамкорлигимизни 
янада кучайтиришни, бирбиримизни ҳар томон
лама қўллабқувватлашни тақозо этмоқда.

Бу борада қуйидаги асосий йўналишларга 
эътиборингизни қаратмоқчиман.

Биринчидан, Ўзбекистон СПЕКА дастурини 
иқтисодий ҳамкорлигимизни кенгайтириш бо
расида очиқ ва янада таъсирчан минтақавий 
платформага айлантириш тарафдоридир.

Шу мақсадда шериклигимизнинг асосий 
йўналишлари бўйича ишчи гуруҳлар фаолия
ти самарадорлигини кескин ошириш, Дас
туримизнинг институционал асосларини 
 мустаҳкамлаш вақти келди, деб ҳисоблайман.

Бирлашган Миллатлар Ташкилоти  Европа 
иқтисодий комиссияси ҳамда ЭСКАТО  

экспертлари билан биргаликда “СПЕКА — 
2030” тараққиёт концепциясини ишлаб чиқиш
ни таклиф этамиз.

Иккинчидан, Дастуримиз доирасида Мин
тақавий савдони рағбатлантириш бўйича қўш
ма ҳаракатлар режасини ишлаб чиқиш мақсад
га мувофиқдир.

Сўз, энг аввало, мавжуд тўсиқларни бар
тараф этиш ва экспортимпорт операцияла
рини техник тартибга солиш чораларини уй
ғунлаштириш борасида жаҳондаги энг илғор 
тажриба ва амалиётларни жорий этиш ҳақида 
кетмоқда.

Таҳлилларга кўра, давлатларимиз ўзаро 
савдо айланмасини ҳозирги 52 миллиарддан 
2030 йилга бориб 100 миллиард долларга, 
унинг таркибидаги саноат маҳсулотлари улу
шини эса 70 фоизга етказиш учун барча имко
ниятлар мавжуд.

Учинчидан, ҳамкасбларим таъкидлагани
дек, СПЕКАнинг Мақсадли жамғармасини таш
кил этишни тезлаштириш ва келгуси йилнинг 
ўзида унинг амалий ишини йўлга қўйиш керак.

Жамғарма фаолияти, биринчи навбатда, 
“яшил” иқтисодиёт, инновациялар, юқори тех
нологиялар, логистика, муқобил энергетика, 
“ақлли” қишлоқ хўжалиги, замонавий ижти моий 
инфратузилмани яратиш ва бошқа соҳалар
даги йирик лойиҳаларни қўллабқувватлашга 
хизмат қилади, деб ишонаман.

Жамғарма халқаро тараққиёт институтлари 
билан фаол ишлаши, устувор лойиҳа ва дас
турларга молиявий ресурслар ва грант маб
лағларини энг мақбул шартларда жалб этиши 
лозим.

Ўзбекистон ҳам уни шакллантириш учун ўз 
молиявий ҳиссасини қўшишга тайёр.

Тўртинчидан, бугун қабул қилинаётган 
Транскаспий мультимодал йўлаги бўйича 
маълумот ва ҳужжатлар алмашиш жараёнини 
рақамлаштиришга қаратилган “йўл харитаси”
ни ҳаётга тўлиқ татбиқ этиш тарафдоримиз.

Бу борада келгуси йилнинг бошида Ўзбекис
тонда мамлакатларимиз транспорт вазирлари, 
логистика компаниялари, юк ташувчилари, 
йирик саноат корхоналари раҳбарлари ҳамда 

соҳанинг етакчи экспертлари иштирокида 
“Рақамли транспорт маршрутлари” халқаро 
форумини ўтказишга тайёрмиз.

Бирлашган Миллатлар Ташкилотининг ихти
сослашган институтлари билан минтақамизда 
транспорт боғлиқлигини кучайтириш бўйича 
йирик лойиҳаларни фаол илгари суриш нияти
дамиз.

Бешинчидан, озиқовқат хавфсизлигини 
самарали таъминлаш бўйича юқори даража
даги махсус ишчи гуруҳини тузишни ва унинг 
илк учрашувини келгуси йили Самарқандда ўт
казишни таклиф этамиз.

Ушбу тадбирнинг кун тартибидан етакчи 
агросаноат корхоналаримиз ўртасида коопе
рация алоқаларини ривожлантириш ва қўшим
ча қиймат занжирларини яратиш, илмийтех
нологик алмашувларни рағбатлантириш ва 
ресурс ларни тежайдиган илғор ечимларни жо
рий этиш, “экспресс” йўлакларни ишга туши
риш каби масалалар асосий ўрин эгаллайди.

Олтинчидан, сув, энергетика, экология ва 
қишлоқ хўжалиги соҳалари ўзаро узвий боғлиқ 
эканидан келиб чиқиб, СПЕКАнинг кенг кўлам
ли янги концептуал ҳужжатини — кўп томонла
ма “Яшил стратегияси”ни қабул қилиш вақти 
келди, деб ҳисоблаймиз.

Табиийки, бундай ўткир ва тобора авж олиб 
бораётган муаммоларни минтақамиздаги ҳеч 
бир давлат якка ҳолда ўз кучи билан ҳал қила 
олмайди.

Бирлашган Миллатлар Ташкилоти таҳлил
ларига кўра, сув тақчиллиги туфайли минтақа
миз давлатлари ҳар йили қарийб 2 миллиард 
долларгача маблағ йўқотмоқда. Бундай му
раккаб жараён янада кучайса, муаммолар 
комплекс ҳал этилмаса, келгусида аҳоли жон 
бошига сув билан таъминлаш кўрсаткичи 25 
фоизга, ҳосилдорлик эса 40 фоизга қисқариб 
кетиши мумкин.

Еттинчидан, СПЕКА доирасида ишбилар
мон хотинқизларнинг фаол ташаббусларини 
ва аниқ режаларини доимий ва тизимли рағ
батлантириш мақсадида СПЕКА Тадбиркор 
аёллари кенгашини тузиш бўйича таклифи
мизни кўриб чиқишингизни сўрайман.

Саммитимиз арафасида ўтган бизнес учра
шувлари бундай мулоқотлар дўст халқлари
миз учун нақадар муҳим эканини яна бир бор 
исботлади.

Шунингдек, Кенгаш доирасида мамлакат
ларимиз равнақи ва иқтисодий тараққиётига, 
умумий ҳамкорлигимизга беқиёс ҳисса қўшиб 
келаётган аёлларни “СПЕКА эътирофи” халқа
ро мукофоти билан тақдирлашни таклиф эта
ман.

Ҳурматли саммит иштирокчилари!
Маълум сабабларга кўра, бугунги учрашу

вимиз Марказий Осиёнинг ажралмас қисми 
бўлган ва минтақавий барқарорликни таъмин
лашда муҳим омил ҳисобланган Афғонистон 
давлати вакиллари иштирокисиз ўтмоқда.

Барча ҳамкасбларимга, Европа иқтисодий 
комиссияси ва ЭСКАТО раҳбариятига муро
жаат этиб, уларни СПЕКА дастури доирасида 
афғон томони билан ишчи алоқаларни ўрна
тиш ва ҳамкорликни қайта тиклашга чақира
ман.

Ушбу мамлакатни ўз муаммолари билан 
якка қолдириш мумкин эмас. Амалдаги ҳуку
мат билан халқаро мулоқот ўрнатилмаса, ҳеч 
қандай ижобий натижага эришиб бўлмайди.

Ҳурматли ҳамкасблар!
Фурсатдан фойдаланиб, икки кун муқаддам 

Парижда қабул қилинган, ЮНЕСКОнинг Бош 
Ассамблеяси сессиясини илк бор Марказий 
Осиёда — қадимий Самарқанд шаҳрида 2025 
йилда ўтказиш бўйича тарихий қарорни қўл
лабқувватлаганингиз учун сизларга алоҳида 
ташаккур изҳор этаман.

Ушбу муҳим халқаро анжуман доирасида 
минтақамиз халқларининг буюк цивилизация 
салоҳиятини бутун жаҳонга тўлиқ намойиш 
этиш учун биргаликда қўшма тадбирлар режа
сини ишлаб чиқишни таклиф этаман.

Сўзимнинг якунида Ўзбекистон халқла
римизнинг барқарор тараққиёти ва фа
ровонлигини таъминлаш мақсадида Бир
лашган Миллатлар Ташкилоти минтақавий 
дастури доирасидаги кўп томонлама шерик
ликка  содиқлигини яна бир бор тасдиқлайман.

Эътиборингиз учун раҳмат.

Озарбайжон Республикаси Прези
денти Илҳом Алиев раислигида ўтган 
тадбирда Қозоғистон Республикаси 
Президенти ҚосимЖомарт Тоқаев, 
Қирғиз Республикаси Президенти Са
дир Жапаров, Тожикистон Республи
каси Президенти Эмомали Раҳмон, 
Туркманистон Вазирлар Маҳкамаси 
Раиси ўринбосари Хожамират Гел
димирадов, БМТ Европа иқтисодий 

комиссияси ижрочи котиби Татьяна 
Молчан ҳамда Осиё ва Тинч океани 
учун иқтисодий ва ижтимоий комиссия
си (ЭСКАП) ижрочи котиби Армида 
Алисжабана, шунингдек, фахрий меҳ
монлар — Венгрия Бош вазири Виктор 
Орбан ва Грузия Бош вазири Ираклий 
Гарибашвили, Кўрфаз араб давлат
лари ҳамкорлик кенгаши бош котиби 
 Жасим АлБудайвий қатнашди.

Давлатимиз раҳбари сўзининг ав
валида барча иштирокчиларни 1998 
йилда Тошкент декларацияси билан 
таъсис этилган дастурнинг 25 йил
лиги ҳамда БМТ Бош Ассамблеяси
нинг ушбу қутлуғ санага бағишланган 
алоҳида резолюцияси қабул қилингани 
билан дилдан қутлади.

Ўзбекистон етакчиси Озарбай
жоннинг самарали раислигида 

СПЕКА доирасидаги минтақавий 
ҳамкорлик сифат жиҳатидан янги 
босқичга кўтарилганини алоҳида 
таъкидлади.

Президентимиз қайд этганидек, 
мазкур муҳим платформа Барқарор 
ривожланиш мақсадларига эришишда 
минтақавий шерикликнинг амалий ме
ханизми сифатида ўзининг ниҳоятда 
зарурлигини яққол кўрсатди.

Дастур доирасида тижорат, коммуни
кация, транспорт ва логистика, рақам
лаштириш, энергетика, сув ресурсла
ри, экология, гендер тенглиги ва бошқа 
соҳаларда амалий ҳамкорликни кенгай
тиришга қаратилган 400 дан ортиқ ло
йиҳалар ҳаётга татбиқ этилди, савдони 
соддалаштириш ва инновацион ривож
ланиш стратегиялари қабул қилинди.

Сўнгги йилларда Марказий Осиёда 
яхши қўшничилик ва ишонч муҳити 
кучайиб, интеграция чуқурлашаётгани 
катта мамнуният билан таъкидланди.

— Ҳозирги кунда Марказий Осиё 
мамлакатлари, Озарбайжон, Грузия ва 
Венгрия билан саноат кооперацияси 
ва инфратузилма бўйича йирик дастур
ларни амалга оширмоқдамиз. Қўшма 
инвестиция компанияларини ташкил 
этиб, молиялаштириш механизмлари
ни йўлга қўйдик. Чегара ҳудудларида 
замонавий савдологистика марказла
ри ва махсус иқтисодий зоналар барпо 
этилмоқда, — деди Президент.

Ҳозирги глобал геосиёсий беқарор
лик шароитида минтақа мамлакатлари 
дуч келаётган хавфхатарларга эътибор 
қаратиб, Ўзбекистон етакчиси СПЕКА 
доирасидаги минтақавий ҳамкорликни 
янада кучайтириш бўйича қатор амалий 
ташаббусларни илгари сурди.

Дастурни иқтисодий ҳамкорликни 
кенгайтириш борасида янада таъсир
чан минтақавий платформага айланти
риш мақсадида шерикликнинг асосий 
йўналишлари бўйича ишчи гуруҳлар 
фаолияти самарадорлигини кескин 

ошириш, дастурнинг институционал 
асосларини мустаҳкамлаш зарурлиги 
қайд этилди.

БМТ Европа иқтисодий комиссия
си ҳамда ЭСКАП экспертлари билан 
биргаликда “СПЕКА – 2030” тараққиёт 
концепциясини ишлаб чиқиш таклиф 
этилди.

Минтақавий савдони рағбатланти
риш мақсадида давлатимиз раҳбари 
мавжуд тўсиқларни бартараф этиш 
ва экспортимпорт операцияларини 
техник тартибга солиш чораларини 
уйғунлаштириш борасида жаҳондаги 
энг илғор тажриба ва амалиётларни 
жорий этишни назарда тутадиган қўш
ма ҳаракатлар режасини ишлаб чиқиш 
мақсадга мувофиқлигини таъкидлади.

Ушбу чораларнинг қабул қилиниши, 
Президентимизнинг фикрича, давлат
ларимиз ўзаро савдо айланмасини 
2030 йилга бориб 100 миллиард дол
ларга, унинг таркибидаги саноат маҳ
сулотлари улушини эса 70 фоизга ет
казиш имконини беради.

“Яшил” иқтисодиёт, инновациялар, 
юқори технологиялар, логистика, муқо
бил энергетика, “ақлли” қишлоқ хўжа
лиги, замонавий ижтимоий инфрату
зилмани яратиш ва бошқа соҳалардаги 
йирик лойиҳаларни қўллабқувватлаш 
мақсадида СПЕКАнинг Мақсадли 
жамғармасини келгуси йилнинг ўзида 
ташкил этиш ва унинг амалий ишини 
йўлга қўйиш муҳимлиги қайд этилди.

Бошланиши 1-бетда

Муҳаммад АМИн, 
Сингапурнинг “Stie Pte Ltd” компанияси 

вице-президенти:
— Бокуда бўлиб ўтган СПЕКА саммити 

Марказий Осиё мамлакатлари ўртасидаги 
кўп томонлама ҳамкорлик муҳимлигини таъ
кидлайдиган воқеадир. Президент Шавкат 
 Мирзиёевнинг мазкур тадбирда иштирок эти
ши Ўзбекистоннинг минтақавий ва халқаро му
лоқотдаги роли тобора ортиб бораётганидан 
далолатдир.

Саммитда муҳокама қилинган минтақа дав
латлари ўртасидаги иқтисодий, савдосармоя
вий ва транспорткоммуникация алоқаларини 
ривожлантиришга доир асосий масалалар 
иқтисодий интеграция ва ҳамкорликни мус
таҳкамлаш йўлидаги олдинга ташланган қадам 
бўлиб, Марказий Осиёда барқарор ўсиш ва 
фаровонликка эришиш учун замин яратади.

Минтақавий ҳамкорликнинг долзарб масалалари юзасидан фикр алмашиш мин
тақадаги иқтисодий вазиятни яхшилаш, давлатлар ўртасида тинч ва дўстона муноса
батларни мустаҳкамлашга қаратилган биргаликдаги ечим ва стратегияларни топишга 
ёрдам беради.

Ишончим комилки, саммит якунлари Марказий Осиё мамлакатлари ўртасидаги 
ҳамкорликни янада ривожлантириш ва чуқурлаштириш учун янги имкониятлар очади.

“Дунё” АА

Жорий йил 21 ноябрь куни Президентимиз 
Шавкат Мирзиёев ер ресурсларидан оқилона 
фойдаланиш ва ер ҳисобини юритиш маса
лалари юзасидан ўтказилган видеоселектор 
йиғилишида вазирлик, ҳокимлик ва идоралар
даги ижро интизомига алоҳида тўхталиб ўтди.

“Янги Ўзбекистонни барпо этиш йўлида 
жуда катта ислоҳотларни амалга оширяпмиз. 
Ҳеч бир соҳа эътибордан четда қолаётгани йўқ. 
Лекин ислоҳотлар “қоғозда” қолиб кетмаслиги 
керак. Вазирлик ва тармоқ раҳбарлари, ҳоким
лар жойларда уларнинг ижросини сўзсиз таъ
минлаши шарт”, дея қатъий таъкидлади давла
тимиз раҳбари.

Муҳим топшириқлар ижросида сусткашлик
ка йўл қўйилаётган ҳолатлар мавжудлиги, 
баъзи раҳбарлар рақам ортидан қувиб, сифат, 
самарадорлик ва талабчанликни унутиб қўяёт
ганини қайд этди.

Айниқса, хорижий давлатлар билан кўп 
қиррали ҳамкорлик бўйича тасдиқланган “йўл 
хариталари”нинг бирорта банди ижросини ке
чиктирмасдан таъминлаш шартлиги ҳақида му
тасаддиларни огоҳлантирди.

Дарҳақиқат, ижро интизоми ҳар бир ходим
дан шахсий масъулият, профессионал маҳо
рат, ташаббускорлик ва ўз устида тинимсиз 
ишлашни талаб қилади.

Президентимизнинг 2022 йил 21 декабрдаги 
“Янги Ўзбекистон маъмурий ислоҳотлари-
ни амалга ошириш чора-тадбирлари тўғри-
сида”ги фармони билан Бандлик ва меҳнат 
муносабатлари, Маҳалла ва нуронийларни 
қўллабқувватлаш вазирликлари негизида 
Камбағалликни қисқартириш ва бандлик ва-
зирлиги ташкил этилди.

Шу билан бирга, Оила ва хотинқизлар қў
митаси ҳамда Маҳаллабай ишлаш ва тадбир
корликни ривожлантириш агентлиги вазирлик 
таркибига киритилди.

Бунинг натижасида республикамизда аҳоли 
бандлигини таъминлаш ва камбағалликни 
қисқартириш, аҳолига амалга оширилаётган дав
лат сиёсати ва ислоҳотларнинг мазмунмоҳия тини 
тушунтириш, аниқланган муаммоларни ҳал қи
лиш юзасидан “маҳаллабай” ва “хонадонбай” 
ишлаш бўйича яхлит янги тизим яратилди.

Президентимиз раҳбарлигида амалга оши
рилаётган шиддатли ва кенг кўламли ислоҳот
лар жараёнида қабул қилинаётган қонунчилик 
ҳужжатлари ва топшириқларнинг тўлиқ ва са
марали ижро этилиши давлат бошқаруви ор
ганлари раҳбарлари ва аппарат ходимларига 
юксак масъулият юкламоқда.

Тартибинтизом ҳар жойда зарур. Янги 
 Ўзбекистонни барпо этишдаги эзгу мақсад-
га ҳам, юксак самарадорликка ҳам тартиб- 
интизом туфайлигина эриша оламиз. 

Ўз навбатида, вазирлик ва унинг таркибидаги 
ташкилотлар, ҳудудий бошқармалар,  маҳалла 
раислари, ҳоким ёрдамчилари, хотинқизлар 
фаол ларининг вазифа ва функцияларини амал
га оширишда ижро интизоми муҳим роль ўйнади.

Давлатимиз раҳбарининг ижро интизомини 
мустаҳкамлаш бўйича ягона ва узлуксиз “тех-
нологик занжир”ни ташкил қилиш борасида 
2021 йил 10 февралда қабул қилинган “Қонун
чилик ҳужжатлари ижросини самарали ташкил 
этишда давлат бошқаруви органлари ва маҳал
лий ижро этувчи ҳокимият органлари раҳбар
ларининг шахсий жавобгарлигини кучайтириш
га доир қўшимча чоратадбирлар тўғрисида”ги 
фармони ҳамда 2021 йил 31 майда имзоланган 
“Ijro.gov.uz” ижро интизоми идоралараро яго
на электрон тизими самарали фао лият кўр
сатишини таъминлашга қаратилган қўшимча 
чоратадбирлар тўғрисида”ги қарорида қабул 
қилинаётган қонунчилик ҳужжатлари ва 
топшириқлар бажарилиши устидан назорат-
ни ташкил қилиш тартиби мукаммал кўрса-
тилган бўлиб, ҳар бир ҳужжат ўз вақтида ижро 
қилинишини таъминлайди.

Қонунчилик ҳужжатлари ва топшириқлар 
ижросини таъминлаш, қоғозсиз иш юритиш
га ўтиш жараёнини жадаллаштириш бўйича 
Камбағалликни қисқартириш ва бандлик ва-
зирлиги тизимида бир қатор ишлар амалга 
оширилмоқда. 

Хусусан, барча ҳужжат айланиши “Ijro.gov.
uz” ижро интизоми идоралараро ягона электрон 
тизими негизида ишлаб чиқилган “edo.ijro.uz” 
модули орқали олиб борилади.

Тизим қулайлиги шундаки, “edo.ijro.uz” мо
дули орқали қонунчилик ҳужжатларидан келиб 
чиқаётган ҳар бир топшириққа аниқ ижрочи, 
яъни манзилли эгаси, шунингдек, уларни ба-
жариш муддати ҳам аниқ қилиб кўрсатилиб, 
ўрта ва қуйи бўғин раҳбарларига шахсий 
масъ улият юклайди.

Ҳозирда вазирликда ижро интизоми бўйича 
ҳар кунлик назорат ўрнатилиб, ижро муддати 
яқинлашаётган ҳужжатлар таҳлил қилиняпти 
ва тегишлилиги бўйича департамент, бошқар-
ма ёки бўлим бошлиқлари ва тизим ташки-
лотлари раҳбарларига ижро ҳолати бўйича 
огоҳлантиришлар берилмоқда.

Шунингдек, қонунчилик ҳужжатлари ва топ
шириқлар ижроси ўз вақтида ва сифатли бажа
рилиши бўйича ҳар ҳафтанинг душанба куни 
вазир, жума куни вазир ўринбосари томони
дан масъул ижрочиларнинг шахсан иштиро-
кида муҳокама қилиш тизими йўлга қўйилди.

Бундай тизимли назорат ўрнатилиши ўзи
нинг ижобий самарасини бермоқда. Жорий 

йилнинг ўтган даври давомида “Ijro.gov.uz” 
ижро интизоми идоралараро ягона электрон 
тизимида назоратда бўлган 542 та топши
риқ ижроси таъминланди ҳамда 34 та норма
тивҳуқуқий ҳужжат лойиҳаси ишлаб чиқилди.

“Ўзбекистон — 2030” стратегиясини жорий 
йилда амалга ошириш чоратадбирлари доира
сида йил якунига қадар 16 та нормативҳуқуқий 
ҳужжат лойиҳасини ишлаб чиқиш ва 32 та ама
лий чоратадбирларни бажариш белгиланган.

Вазирлар Маҳкамаси топшириғи асосида 
вазирлик тизимида жорий йил якунига қа-
дар келадиган ҳар бир топшириқни бар-
вақт ва сифатли бажариш юзасидан масъул 
вазир ўринбосарлари, ижрочилар томонидан  
 қадамбақадам ижро этиш механизми ҳамда 
аниқ муддатлари кўрсатилган ҳолда режа-жад-
валлар ишлаб чиқилди ва кунбай назорат ти-
зими яратилди.

Бундан ташқари, нормативҳуқуқий ҳужжат
лар лойиҳасини ишлаб чиқиш ва келишишнинг 
ягона электрон тизими (project.gov.uz) орқа
ли вазирликка 376 та ҳужжат лойиҳаси кўриб 
чиқиш ва келишиш учун киритилган бўлиб, 
шундан 371 тасининг (99 фоизни) ижроси таъ
минланди.

Жисмоний ва юридик шахсларнинг муро-
жаатлари билан ишлаш ижро интизомининг 
энг устувор асосий вазифаси ҳисобланди. Му
рожаатларни тўғридантўғри туну кун қабул қилиш 
вазирликнинг ишонч телфонлари ва вебсайти
даги онлайн хизматлар кўрсатиш дастури орқа
ли амалга ошириш тизими жорий қилинган.

Жорий йилнинг 1 ноябрь ҳолатига кўра, 
жами 79,2 мингта, шундан 32,3 мингта элек
трон, 27,5 мингта оғзаки, 19,4 мингта ёзма му
рожаат келиб тушган.

Мурожаатларнинг аксарияти ишга жойла
шиш, субсидия ва ишсизлик нафақаси олиш, 
хорижий давлатларда ишлаш ва бошқа меҳнат 
муносабатлари билан боғлиқ.

Ҳар бир келиб тушган мурожаатда кўтарила
ётган долзарб ва тизимли муаммолар масъул 
ижрочилар томонидан батафсил (заруратга қа
раб жойига чиққан ҳолда) ўрганилиб, ёзма ёки 
электрон шаклда жавоб йўлланади.

“Маҳаллабай” ишлашнинг вертикал тизими 
асосида ҳоким ёрдамчилари томонидан маҳал
ладаги иқтисодий ҳолатни “хонадонбай” ўрга
ниш натижалари “Onlayn mahalla” электрон 
платформасига киритиб борилади.

Ҳоким ёрдамчилари кўмаги билан 1,5 мил-
лионга яқин аҳоли, шундан 500 мингги доимий 
ва бир миллионга яқини мавсумий ишларга 
жойлаштирилди.

Маъмурий ислоҳотлар ва соҳалардаги тари
хий ўзгаришлар замирида Президентимизнинг, 
“Одамлар эртага эмас, бугун яхши яшаши 
керак”, деган эзгу нияти мужассам.

Бугунги давлат сиёсатининг талаби шуни 
тақозо этадики, лавозимидан қатъи назар, ҳар 
бир раҳбар ва аппарат ходими қоғоз билан 
эмас, балки юзага келган муаммо ёки вази
фа билан ишлаши, ҳар бир ҳужжатни ишлаб 
чиқишда жойига чиққан ҳолда ўрганиши, аҳо
лининг фикрларини тинглаши лозим.

Президент қарорлари – ҳаётда ва назоратда

ИЖРО ИНТИЗОМИ: ТАЛАБЧАНЛИК, 
СИФАТ ВА САМАРАДОРЛИК

Сўнгги йилларда янги Ўзбекистонни барпо этишнинг муҳим шарти 
ҳисобланган замонавий бошқарув услубларини амалиётга жорий этиш, 
бюрократик тўсиқларни қисқартириш, ижро назорати шаклларини 
такомиллаштириш ва талабчанликни кучайтириш борасида кенг 
кўламли маъмурий ислоҳотлар амалга оширилмоқда.

— Жамғарма халқаро тараққиёт институт
лари билан фаол ишлаши, устувор лойиҳа ва 
дастурларга молиявий ресурслар ва грант ма
блағларини энг мақбул шартларда жалб этиши 
лозим. Ўзбекистон ҳам уни шакллантириш учун 
ўз молия вий ҳиссасини қўшишга тайёр, — деди 
Шавкат Мирзиёев.

Ўзаро боғлиқ транспорт йўлакларини ривож
лантириш ҳақида сўз юритар экан, Президенти
миз Транскаспий мультимодал йўлаги доирасида 
маълумот алмашиш жараёнини рақамлашти
ришга қаратилган “йўл харитаси”ни ҳаётга тўлиқ 
татбиқ этиш зарурлигини таъкидлади.

Келгуси йилда Ўзбекистонда “Рақамли транс
порт маршрутлари” халқаро форумини ўтказиш 
ташаббуси илгари сурилди.

Шунингдек, БМТ ихтисослашган институтлари 
билан минтақада транспорт боғлиқлигини кучай
тириш бўйича йирик лойиҳаларни фаол илгари 
суриш нияти билдирилди.

Ўзбекистон етакчиси СПЕКА доирасида озиқ
овқат хавфсизлигини самарали таъминлаш бў
йича юқори даражадаги махсус ишчи гуруҳини 
тузишни ва унинг илк учрашувини келгуси йили 
Самарқандда ўтказишни таклиф этди.

— Ушбу тадбирнинг кун тартибидан етакчи 
агросаноат корхоналаримиз ўртасида коопера
ция алоқаларини ривожлантириш ва қўшимча 
қиймат занжирларини яратиш, илмийтехнологик 
алмашувларни рағбатлантириш ва ресурсларни 
тежайдиган илғор ечимларни жорий этиш, “экс
пресс” йўлакларни ишга тушириш каби масала
лар асосий ўрин эгаллайди, — деди давлатимиз 
раҳбари.

Сув, энергетика, экология ва қишлоқ хўжали
ги соҳалари ўзаро узвий боғлиқ эканидан келиб 
чиқиб, СПЕКАнинг кенг кўламли янги концептуал 
ҳужжатини — кўп томонлама “Яшил стратегияси”
ни қабул қилиш вақти келгани кўрсатиб ўтилди.

—  БМТ таҳлилларига кўра, сув тақчиллиги ту
файли минтақамиз давлатлари ҳар йили қарийб 
2 миллиард долларгача маблағ йўқотмоқда. Бун
дай мураккаб жараён янада кучайса, муаммолар 
комплекс ҳал этилмаса, келгусида аҳоли жон бо
шига сув билан таъминлаш кўрсаткичи 25 фоиз
га, ҳосилдорлик эса 40 фоизга қисқариб кетиши 
мумкин, — деди Президент.

Давлатимиз раҳбари гендер тенгликни таъ
минлаш, хотинқизларни тадбиркорлик фаолия
тига жалб қилиш масалаларига алоҳида эътибор 
қаратди.

Ишбилармон хотинқизларнинг фаол ташаб
бусларини ва аниқ режаларини доимий ва тизим
ли рағбатлантириш мақсадида СПЕКА Тадбир
кор аёллари кенгашини тузиш таклиф қилинди.

Бундан ташқари, Президентимиз ушбу кенгаш 
доирасида мамлакатларимиз равнақи ва иқти
содий тараққиётига, умумий ҳамкорлигимизга 
беқиёс ҳисса қўшиб келаётган аёлларни “СПЕКА 
эътирофи” халқаро мукофоти билан тақдирлаш 
ташаббусини илгари сурди.

Ўзбекистон етакчиси ҳамкасбларга, Европа 
иқтисодий комиссияси ва ЭСКАП раҳбариятига 

БМТНИНГ МИНТА¯АВИЙ ДАСТУРИ 
ДОИРАСИДАГИ ²АМКОРЛИК 

МАРКАЗИЙ ОСИЁНИ ГЛОБАЛ А²АМИЯТГА 
МОЛИК МАРКАЗГА АЙЛАНТИРАДИ

мурожаат қилар экан, СПЕКА доирасида Афғо
нистон билан ишчи алоқаларни ўрнатиш ва ҳам
корликни қайта тиклашга чақирди.

— Ушбу мамлакатни ўз муаммолари билан 
якка қолдириш мумкин эмас. Амалдаги ҳукумат 
билан халқаро мулоқот ўрнатилмаса, ҳеч қан
дай ижобий натижага эришиб бўлмайди, — деди 
Президентимиз.

Мамлакатимиз етакчиси икки кун муқаддам 
Парижда қабул қилинган, ЮНЕСКОнинг Бош 
 Ассамблеяси сессиясини илк бор Марказий 
 Осиёда — қадимий Самарқанд шаҳрида 2025 
йилда ўтказиш бўйича тарихий қарорни қўл
лабқувватлагани учун барча иштирокчиларга 
алоҳида ташаккур изҳор этди.

Сўзининг якунида Президент Шавкат 
 Мирзиёев Ўзбекистон халқларимизнинг барқа
рор тараққиёти ва фаровонлигини таъминлаш 
мақсадида СПЕКА минтақавий дастури доира
сидаги кўп томонлама шерикликка содиқлигини 
яна бир бор тасдиқлади.

Ўзбекистон Республикаси Президенти Шавкат 
Мирзиёев Боку шаҳрига амалий ташрифи дои
расида Озарбайжон Республикаси Президенти 
Илҳом Алиев билан музокара ўтказди.

Озарбайжон етакчиси Ўзбекистон Президенти
га БМТнинг Марказий Осиё иқтисодиётлари учун 
махсус дастури (СПЕКА) биринчи саммитини қўл
лабқувватлагани ва унда шахсан иштирок этаёт
гани учун самимий миннатдорлик билдирди.

Давлатимиз раҳбари, ўз навбатида, Озарбай
жон Президентини СПЕКАда муваффақиятли 
раислик қилаётгани билан табриклади.

Ўзбекистон — Озарбайжон дўстлик ва стра
тегик шериклик муносабатларини янада мус
таҳкамлаш масалалари муҳокама қилинди, шу 
жумладан, олий даражада эришилган келишув
лар ижроси кўриб чиқилди.

Тизим ва самарали мулоқотлар туфайли 
 Ўзбекистон — Озарбайжон муносабатлари си
фат жиҳатидан янги даражага кўтарилгани, ама
лий мазмун билан бойигани мамнуният билан 
қайд этилди.

Йил бошидан буён товар айирбошлаш 34 фоиз
га ошди. Автомобилсозлик, электротехника, тўқи
мачилик, энергетика, қишлоқ хўжалиги ва ипакчи
лик тармоқларида кооперация лойиҳалари амалга 
оширилмоқда. Транспорт ва логистика соҳасида 
истиқболли лойиҳалар тайёрланмоқда.

Давлат раҳбарлари ўзаро манфаатли ҳамкор
ликнинг янги йўналишлари юзасидан ҳам фикр 
алмашдилар. Кимё, энергетика, заргарлик, ма
шинасозлик, қурилиш ва бошқа йўналишларда 
истиқболли лойиҳаларни илгари суриш масала
лари муҳокама қилинди.

Маданийгуманитар алмашинувни янада кен
гайтириш муҳимлиги қайд этилди.

Учрашув якунида давлатимиз раҳбари Озар
байжон Президентини ўзи учун қулай вақтда 
расмий ташриф билан Ўзбекистонга боришга 
таклиф этди.

Шу билан Ўзбекистон Республикаси Прези
денти  Шавкат Мирзиёевнинг Озарбайжонга ама
лий ташрифи якунланди.

ЎзА

биз ва дунё

ªЗБеКИСТОН СПеКА ДОИРАСИДА КªП ТОМОНЛАМА, ОчИ¯, АМАЛИЙ ВА 
ªЗАРО МАНфААТЛИ шеРИКЛИКНИ ИЗчИЛ РИВОжЛАНТИРИш ТАРАфДОРИ

Ўзбекистон Президенти Шавкат Мирзиёев 24 ноябрь куни Озарбайжон 
пойтахти Боку шаҳрида бўлиб ўтган БМТнинг Марказий Осиё 
иқтисодиётлари учун махсус дастури (СПЕКА) саммитида иштирок этди.

Давлатимиз раҳбари саммитда сўзга 
чиқиб, Барқарор ривожланиш мақсадларига 
эришишда минтақавий шерикликнинг сама
рали механизми сифатида СПЕКА платфор
масининг долзарблигини таъкидлади, шу
нингдек, бирлашма доирасидаги ҳамкорлик 
натижаларини қайд этди.

Минтақавий ҳамкорликни мустаҳкамлаш 
ва ҳар томонлама қўллабқувватлаш мақса
дида республика раҳбари “СПЕКА — 2030” 
тараққиёт концепциясини, Минтақавий сав
дони рағбатлантириш бўйича қўшма ҳаракат
лар режасини ишлаб чиқишни, СПЕКАнинг 
Мақсадли жамғармасини ташкил этишни 
тезлаштириш, кўп томонлама “Яшил стра

тегияси”ни қабул қилиш, шунингдек, СПЕКА 
Тадбиркор аёллари кенгашини тузиш бўйича  
муҳим ташаббусларни илгари сурди.

Шунингдек, келаси йилнинг бошида Ўзбе
кистонда “Рақамли транспорт маршрутлари” 
халқаро форумини ўтказиш, озиқовқат хавф
сизлигини самарали таъминлаш бўйича юқори 
даражадаги махсус ишчи гуруҳини тузиш ва 
унинг илк учрашувини 2024 йилда Самарқанд
да ташкил этиш таклиф этилди.

Президент Шавкат Мирзиёевнинг  СПЕКА 
саммитидаги иштироки ва илгари сурган 
муҳим ташаббуслари халқаро сиёсий ва экс
перт доира вакиллари томонидан ҳам юксак 
баҳоланмоқда.

Макс САй,
“Kingsley Strategic Institute” ижрочи ди-

ректори (Малайзия):
— Президент Шавкат Мирзиёевнинг 

 СПЕКА йиғилишида иштирок этиши Ўзбекис
тон томонидан олиб борилаётган минтақавий 
сиёсат ва минтақалараро алоқаларни мус
таҳкамлашга қаратилган саъйҳаракатлар
нинг мантиқий давоми бўлди.

Марказий Осиё стратегик географик жой
лашуви ва муҳим бозор салоҳиятини ҳисобга 
олган ҳолда бутун дунёни қизиқтиради. Айни 
пайтда минтақа иқтисодий ўсиш ва сармоявий 
фаолликнинг муҳим марказларидан бирига ай
ланиб бормоқда.

Шу ўринда Президент Шавкат Мирзиёев
нинг конструктив сиёсати туфайли Марказий 
Осиёда қулай сиёсий муҳит шакллангани ва 
давлат раҳбарлари ўртасида ишонч мустаҳкамлангани, турли мулоқот ва ҳамкор
лик платформалари ишга туширилганини алоҳида таъкидлаш лозим, деб ҳисоб
лайман.

Ўзбекистон раҳбарининг саммит чоғида билдирган ташаббуслари СПЕКА доира
сидаги кўп томонлама, очиқ, амалий ва ўзаро манфаатли шерикликни изчил ривож
лантириш тарафдори эканини яна бир бор тасдиқлади. 

Ишончим комилки, мазкур саммит натижалари Марказий Осиё минтақаси 
мамлакатлари иқтисодий тараққиёти ва халқлари фаровонлигини янада юксал
тиришга хизмат қилади.

Ўзбекистон томонини Жаҳон савдо 
ташкилотига (ЖСТ) аъзо бўлишда эри
шилган муваффақият билан табриклай
ман. ЖСТга аъзо бўлиш бўйича Ишчи 
гуруҳнинг 2023 йил 16 ноябрда бўлиб 
ўтган сўнгги йиғилишида мамлакатлар 
Ўзбекистоннинг фаоллашган саъйҳа
ракатларини юқори баҳолади, бу ички 
институтлар мустаҳкамланганидан да
лолатдир.

Савдони осонлаштириш шартларини 
яхшилашни ҳам таъкидлаш керак. Мам
лакатда савдони осонлаштиришни амал
га ошириш даражаси 2021 йилдаги 62 
фоиздан 2023 йилда 85 фоизгача ошди. 
Ўзбекистон қоғозсиз ва трансчегаравий 
савдони осонлаштириш бўйича чоратад
бирларни жорий этишда ҳам сезиларли 
ютуқларга эришди.

Денис БЕрДАКОв, 
қирғизистонлик эксперт:
— Ҳозирги воқеликда ҳар қандай интеграцион 

бирлашма глобал муаммоларни ҳал этиш нуқтаи 
назаридан муҳим аҳамиятга эга. БМТнинг Марказий 
Осиё иқтисодиётлари учун махсус дастури, биринчи 
навбатда, савдоиқтисодий ва логистика масалала
рини муҳокама қилиш учун муҳим платформа ҳисоб
ланади.

Озарбайжон Президенти Илҳом Алиевнинг Боку 
шаҳрида юқори даражадаги СПЕКА йиғилишини ўт
казиш ташаббуси минтақа давлатларининг экспорт 
салоҳиятини ошириш ва иштирокчи мамлакатлар 
ҳудудлари орқали юклар транзитини кўпайтиришдан 
манфаатдор эканидан далолат беради.

Бу борада Ўзбекистон сўнгги йилларда иқтисодий 
кўрсаткичлари сезиларли ўсишни кўрсатаётган мин
тақадаги асосий давлатлардан бири ҳисобланади. 
Хусусан, Ўзбекистон барча қўшни давлатлар, шунингдек, Озарбайжон билан товар айир
бошлашни сезиларли даражада оширишга эришди. Бу ҳолат Ўзбекистонни Хитой, Европа, 
Жанубий Осиё ва Яқин Шарққа логистика йўналишларини ривожлантиришни янада рағбат
лантиради.

Бутун минтақага назар ташлайдиган бўлсак, Марказий Осиё учун Хитойдан ғарбий ва жа
нубиғарбий йўналишда келаётган юкларнинг катта қисми ўтадиган асосий савдо ва логис
тика марказига айланиш учун яхши имконият мавжуд. Бу борада Хитойдан юкларни тезроқ 
ва арзонроқ етказиб бериш имконини берувчи “Хитой — Қирғизистон — Ўзбекистон” темир 
йўли қурилишини амалга ошириш муҳим аҳамиятга эга.

Шу билан бирга, бу йил биз БМТнинг 
Марказий Осиё иқтисодиёти бўйича 
Махсус дастури яратилгани ва Тошкент 
декларацияси имзоланганининг 25 йил
лигини нишонлаётганимизни таъкидла
моқчиман. Шу нуқтаи назардан, Бокудаги 
СПЕКА саммити муҳим ва тарихий аҳа
миятга эга. Чунки бу ташкилот 1998 йил 
март ойида ташкил этилганидан буён 
СПЕКА мамлакатлари раҳбарларининг 
биринчи учрашувидир.

Давлат раҳбарлари, шу жумладан, 
Президент Шавкат Мирзиёевнинг олий 
даражадаги саммитда иштирок этиши 
СПЕКА доирасидаги ҳамкорликка янги 
суръат бағишлайди. Чунки авваллари ва
зирликлар ва эксперт гуруҳлари вакилла
ри даражасида учрашувлар ўтказилган, 
эди, холос.

Хулоса ўрнида қайд этиш жоизки, 
БМТ ЕИК Ўзбекистонга БМТнинг  Барқа
рор ривожланиш мақсадларига эри
шишда бундан кейин ҳам ёрдам бериш
га тайёр.

Элизабет ТУрК, 
БМТнинг Европа иқтисодий комис-

сияси (БМТ ЕИК) Иқтисодий ҳамкорлик 
ва савдо департаменти директори:

— Аввало, сўнгги йилларда Ўзбекис
тон билан БМТ ЕИК ўртасидаги ҳамкор
лик сезиларли даражада фаоллашга
нини ва бугунги кунда халқаро савдо, 
транспорт, логистика, экология, энерге
тика ва инновациялар каби соҳаларни, 
жумладан, СПЕКА доирасидаги ҳамкор
ликни қамраб олганини алоҳида таъкид
ламоқчиман.

Қайд этиш керакки, 20222026 йиллар
га мўлжалланган Янги Ўзбекистоннинг 
тараққиёт стратегияси ва яқинда қабул 
қилинган “Ўзбекистон — 2030” стратегия
си БМТнинг Барқарор ривожланиш мақ
садларига тўлиқ мувофиқ келади.

М.ТЎРАБЕКОВ,
Камбағалликни қисқартириш ва 
бандлик вазирлиги Ташкилий-
назорат бошқармаси бошлиғи

Тадрижий ривожланишда адвокатура 
ниҳоятда машаққатли йўлни босиб ўтди, 
десак муболаға бўлмайди. Ҳатто собиқ 
иттифоқ даврида адвокатура “давлат 
идораси”га айлангани барчамизга маъ
лум. Суд процессида адвокат иштироки 
минимал даражага тушиб қолганди. Бун
дай шароитда инсон ҳуқуқлари ҳимояси 
ҳақида гапсўз ҳам бўлиши мумкин эмас 
эди, албатта.

Мустақилликка эришган даврдан 
буён ҳам яқиняқингача адвокатурага 
муносабат пастлигича қолди. Қонунчи
лик базаси тарқоқ ҳолга келди. Ҳуқуқни 
муҳофаза қилувчи органлар адвокатлар 
билан деярли ҳисоблашмас, улар то
монидан тақдим этилган иш учун аҳа
миятли далил ва муҳим маълумотлар 
инобатга олинмас эди. Бу жамиятда 
адвокатлик касбининг обрўси ва нуфу
зига жиддий салбий таъсир кўрсатди. 
Оқибатда, фуқароларда адвокатларнинг 
вазифаси ҳақида нохолис фикр шакл
ланди.

Энг ачинарлиси, юридик таълим дар
гоҳларини битирган ёшларда адвокат 
касбини эгаллаш орзуси йўқолди. Бунинг 
таъсири бугун ҳам сезилмоқда. 2023 йил 
1 ноябрь ҳолатига кўра, Ўзбекистонда 
5 мингга яқин адвокат фаолият кўрсат
моқда. Бу ўртача 8 минг аҳолига 1 та ад
вокат тўғри келишини англатади. Айни 
вақтда ушбу кўрсаткич Исроилда 136, 
Италияда 265, Испанияда 328, Буюк Бри
танияда 386, Германияда 499,  Туркияда 
794, Грузияда 833, Францияда 1020,  

Фармойиш муқаддимасида “2023 йил 
30 апрель куни бўлиб ўтган умумхалқ 
референдумида халқимиз ўзининг юк-
сак сиёсий онги, ҳуқуқий маданияти 
ва дунёқарашини намоён этиб, янги 
таҳрирдаги Ўзбекистон республикаси 
Конституциясини қабул қилди. Янги 
таҳрирдаги Ўзбекистон республикаси 
Конституцияси давлатчилик, ижти-
моий-сиёсий, ижтимоий-иқтисодий ва 
суд-ҳуқуқ соҳаларини бундан кейин 
ҳам барқарор ривожлантириш учун 
мус таҳкам замин яратди”, дейилган.

Дарҳақиқат, шундай. Бугун янги таҳрир
даги Конституция нормалари халқимиз 

 ҳаётида ифодасини топа бош лади.  Аввало, 
Ўзбекистон ўзининг суверен, демократик, 
ҳуқуқий, ижтимоий ва дунёвий давлат си
фатидаги мақомини мустаҳкамлаб олди. 
Шунингдек, амалдаги Конституциямизни 
референдум асосида қабул қилиш орқа
ли халқимиз юксак сиёсий онги, ҳуқуқий 
маданияти ва дунёқарашини кенг дунё 
жамоатчилигига намоён этди. Қолаверса, 
референдум натижалари ҳамюртларимиз
нинг янги Ўзбекистонни барпо этиш орзу 
умидлари ва интилишларини акс эттиргани 
билан янада аҳамият касб этмоқда. 

Бош қонунимизда “Конституция — 
халқчил давлат, барқарор тараққиёт ва 
фаровон ҳаёт асоси!” бош ғояси мужас
сам бўлиб, ўзаро бирдамлик йўлидаги 
саъйҳаракатларимизнинг мустаҳкам 
пой девори экани ҳам эътиборлидир.

Бу йил юртдошларимиз 8 декабрь — 
Конституция кунини илк маротаба янги 
таҳрирда қабул қилинган Бош қонунимиз
нинг ҳаётбахш ва халқчил руҳи билан ни
шонлашга қизғин ҳозирлик кўрмоқда. Пре
зидентимизнинг “Ўзбекистон Респуб ликаси 
Конституцияси куни байрамига тайёргар
лик кўриш ва уни ўтказиш тўғрисида”ги 
фармойиши эса ушбу санани муносиб ку
тиб олиш ва юксак савияда  нишонлашда 
муҳим дастуруламал бўлажак.

8  декабрь – Ўзбекистон Республикаси Конституцияси куни

¿онун ва адолат устуворлигига 
хизмат ¿илади

Россияда 1870, Қозоғистонда 3932 на
фарни ташкил этади. Бир сўз билан айт
ганда, адвокатура институти ўз ҳолига 
ташлаб қўйилган, соҳанинг ривожланиши 
адвокатлардан бошқа ҳеч кимга керак 
эмасдек эди.

Кейинги йилларда мамлакатимизда 
адвокатурани ривожлантиришга қаратил
ган тизимли ислоҳотлар амалга оширила 
бошланди. Хусусан, соҳанинг қонунчи
лик базаси мустаҳкамланмоқда. Кўплаб 
институционал ва концептуал ижобий 
ўзгаришлар юз бермоқда. Жиноят про
цессида адвокатлар иштирокидаги оқлов 
ҳукмлари сони ошмоқда. Энг муҳими, 
юртимиздаги очиқлик, ошкоралик сиёса
ти адвокатурага ҳам кириб келди, десак 
тўғри бўлади. 

Янги таҳрирдаги Конституциямизга 
“Адвокатура” номли янги боб киритилди. 
Ушбу воқелик, ҳеч шубҳасиз, мамлака
тимизда инсон ҳуқуқ ва эркинликларини 
таъминлашга қаратилган дадил қадам
дир. Зеро, адвокатлар ўзининг эмас, энг 
аввало, уларга мурожаат этган ҳар бир 
фуқаро манфаати йўлида ҳаракат қила
ди.

Жорий йилда мамлакатимизда “Дав
лат ҳисобидан юридик ёрдам кўрсатиш 
тўғрисида”ги қонун қабул қилинди. Ай
тиш керакки, ушбу қонун энг ривожланган 
давлатга хос бўлиб, уни ижро этиш анча 
харажат талаб этади. Бу Ўзбекистоннинг 
ижтимоий, ҳуқуқий давлат сифатидаги та
мойиллари ҳаётий ифодасидир.

вазифа ва фаолият 
принциплари аниқ 

белгиланди
Янги таҳрирдаги Конституциямизнинг 

Адвокатура боби биринчи моддаси ад
вокатура вазифаси ва унинг мазмунига 
бағишлангани билан аҳамиятлидир. Хусу
сан, жисмоний ва юридик шахсларга ма
лакали юридик ёрдам кўрсатиш учун ад
вокатура фаолият кўрсатиши белгиланди. 
Яъни малакали юридик ёрдам кўрсатиш 
бирорбир давлат органига эмас, бал
ки айнан нодавлат нотижорат ташкилот 
бўлмиш адвокатура зиммасида эканлиги 
мус таҳкамланди.

Яна бир муҳим жиҳат. Эндиликда ад
вокатуранинг бош ғояси назарда тутил
моқда. Адвокатура фаолияти қонунийлик, 
мустақиллик ва ўзини ўзи бошқариш та
мойилларига асосланиши қатъий белги
ланди. Бу нима дегани? 

Қонунийлик тамойилининг бир нечта 
хусусияти бор. Биринчидан, адвокатлик 
фаолиятида қонун устуворлиги таъмин
ланади, иккинчидан, адвокатлик фаолия
ти қонунга зид бўлмаслиги ва учинчидан, 
юридик ёрдам кўрсатишда қонун билан 
тақиқланмаган фаолиятга рухсат берила
ди.

Шунингдек, мустақиллик тамойилига 
кўра, адвокатлик фаолиятига ҳар қандай 
давлат ёки нодавлат органи, мансабдор 
шахснинг аралашуви қатъий тақиқлана
ди. Адвокатнинг процессуал мустақилли
ги таъминланади.

Ўзини ўзи бошқариш тамойили эса, 
адвокатурага оид барча масалалар фақат 
адвокатлар, адвокатлар ҳамжимияти то
монидан ҳал этилишини англатади. Унга 
кўра, масалан, адвокат бўлиш истагидаги 
талабгорларни соҳага қабул қилиш, Ад
вокатлар палатасининг бошқарув орган
ларини шакллантириш каби масалалар 
тўлиқ ушбу касб эгаларининг хоҳиширо
даси билан амалга оширилади. Бу эса 
адвокатлар касбий мустақиллигининг 
асосий кафолати ҳисобланади.

Адвокатларнинг касбий 
фаолияти давлат 

ҳимоясида бўлади
Янги таҳрирдаги Конституциямизда 

адвокатларнинг касбий фаолиятига оид 
бир қатор кафолатлар ҳам белгиланди. 
Хусусан, адвокат ўз касбий вазифала
рини амалга ошираётганда унинг фао
лиятига аралашишга йўл қўйилмаслиги 

 Конституция даражасида мустаҳкамлан
ди. Бу эса, адвокатнинг жисмоний ва юри
дик шахсларга кўрсатиладиган юридик 
ёрдам сифати ва самарадорлигини тўлиқ 
таъминлайди. 

Айни пайтда давлат адвокатга ўз ҳи
моясидаги шахс билан тўсқинликсиз ва 
холи учрашиши, маслаҳатлар бериши 
учун шартшароит яратиш назарда ту
тилди. Бу адвокатларга ўз ҳимоясидаги 
шахс билан у ушланган пайтдан бошлаб 
сони ва муддати чекланмаган холи уч
рашувлар ўтказиш мумкинлигига хизмат 
қилади. Шунингдек, адвокатларнинг ўз 
ҳимояси остидаги шахслар билан  аудио 
ва видеокузатув қурилмалари бўлмаган 
махсус хоналарда ҳамда бегона шахс
лар иштирокисиз ўз вақтида ва ҳеч қан
дай тўсиқларсиз учрашиши таъминла
нади.

Энг муҳими, янги конституциявий 
нормадан бири адвокат ва унинг касбий 
фаолияти давлат ҳимоясида бўлиши, 
адвокатнинг касбий ҳуқуқлари, шаъни ва 
қадрқиммати қонун билан муҳофаза қи
линишидир. Бунда давлат ўз зиммасига 
улкан ва масъулиятли вазифани олди. 

Адвокатура институтига оид тарихий 
тажриба шуни кўрсатмоқдаки, адвокат
ларни бирлаштирувчи ягона марказлаш
ган тизим мамлакатимизда ўзўзидан 
вужудга келмаган. Ўзбекистон давлат 
мус тақиллигига эришишидан аввал ва 
мустақилликнинг илк йилларида адво
катура институтини тартибга солиш бе
восита давлат назорати остида амалга 
оширилган. 

Мамлакатимизда адвокатларнинг илк 
бор ҳамжамият сифатида шаклланиш жа
раёни ўтган асрнинг 90йилларида бош
ланди. Мазкур даврда мамлакатимизда 
адвокатларни бирлаштирувчи ягона мар
казлашган органнинг мавжуд эмаслиги 
адвокатура институти нуфузи ва фаолия
тига салбий таъсир кўрсатди. Адвокату
ра маҳаллий ижро органлари томонидан 
бўлган тазйиқлардан ҳимояланиш учун 
корпоратив ҳимояга эга бўла олмас эди. 

Адвокатурани бошқариш бўйича 
етарли тажриба мавжуд эмаслиги кор
поратив бошқарувнинг мақбул шаклини 

аниқлашда қийинчилик туғдирган. Мам
лакатимизда давлат мустақиллигига 
эришилган пайтдан бошлаб, адвокатура 
институтининг давлат органи мақомидан 
воз кечиб, ўзини ўзи бошқариш вакола
тига эга ташкилот сифатида шаклланиш 
тенденцияси босқичмабосқич ривожла
ниб борган.

Адвокатлар палатасига 
нега эҳтиёж туғилди?

Мамлакатимиз тарихида илк бор 2008 
йилда адвокатларнинг мажбурий аъзо
ликка асосланган Ўзбекистон Республи
каси Адвокатлар палатаси ташкил этил
ган эди. Бунга қандай эҳтиёж бор эди? 

Буни қуйидаги статистик маълумотлар 
билан асослаш мумкин. Ўша вақтда Адво
катлар ассоциациясига (палата тузилгун
га қадар жамоат ташкилоти — ассоциа
ция бўлган) 2080 адвокат аъзо бўлгани, 
улардан 1114 нафари мунтазам равишда 
аъзолик бадали тўлаб боргани қайд эти
лади. 2008 йилда 6200 шахс адвокатлик 
фаолияти билан шуғулланиш ҳуқуқини 

берувчи лицензия олган бўлсада, улар
нинг деярли 40 фоизи амалиёт билан 
шуғулланмас эди. Бунинг сабаби қонун
чиликдаги мавжуд бўшлиқ — адвокатлик 
тузилмасида фаолият юритишнинг бош
ланиш муддати аниқ белгиланмагани би
лан боғлиқ бўлган. 

Таҳлиллар шуни кўрсатадики, ўтган 
даврда адвокатлар адвокатлик фаолия
ти ва юридик амалиёт билан шуғуллан
масада, ҳар эҳтимолга қарши лицензия 
олиб қўяверган. Бундан ташқари, адвокат
лик касбига биринчи навбатда тирикчилик 
манбаи, деб қаровчилар сони ортиб, но
соғлом муҳит юзага кела бошлаган. Шу
нингдек, адвокат “бу эркин қуш, истаган 
томонига учаверади, унга касбий ташки
лотнинг ҳам, касб одоби қоидаларининг 
ҳам кераги йўқ” қабилида фикрловчи ад
вокатлар ҳам кўпайиб борган. Тизимда 
юзага келган бундай муаммолар ва қо
нунчиликдаги бўшлиқлар эса адвокатура 
институтини янада ислоҳ қилиш, адвокат
ларнинг мажбурий аъзоликка асосланган 
ўзини ўзи бошқариш органини ташкил 
этиш заруратини келтириб чиқарди.

Таъкидлаш жоизки, барча адвокатлар
нинг мажбурий аъзолигига асосланган 
Адвокатлар палатасининг ташкил этили
ши уларнинг ўзини ўзи бошқариш органи 
шаклланишида катта туртки бўлди.

Ўзини ўзи бошқариш адвокатларни 
давлат ҳокимияти таъсиридан бутунлай 
озод этмайди. Давлат унинг органлари 
тимсолида у ёки бу субъектга қонун ёки 
бошқа нормативҳуқуқий ҳужжат қабул 
қилиш билан ўз таъсирини доимо сақлаб 
қолади. Чунки Конституциямизда жисмо
ний ва юридик шахсларга малакали юри
дик ёрдам кўрсатишдек конституциявий 
вазифа бирорбир давлат органига эмас, 
балки адвокатура зиммасига юклатилган.

Фикримизча, адвокатурани давлат таъ
сиридан мутлақо холи бўлган институт, 
деган хаёлий фикрлардан халос бўлиш 
керак. Адвокатурада оммавийҳуқуқий 
мақомнинг белгилари, одил судловнинг 
таркибий қисми бўлмиш жиноят ишла
рида малакали ҳимоя, фуқаролик ишла
рида эса вакиллик мавжуд. Шу сабабли, 
адвокатура давлат назоратидан бутун
лай холи бўлиши мумкин эмас. Шу билан 
бирга, малакали юридик ёрдам кўрсатиш 
бўйича адвокатурага юкланган вазифа
ларни амалга оширишда давлат адвока
турани яккаёлғиз қолдирмайди, бундай 
бўлиши мумкин ҳам эмас. 

Давлатнинг адвокатурани тартибга со
лиш масаласидаги иштироки нормал ва 
зарур эканини тан олишимиз керак. Маз
кур ҳолат адвокатура институти самарали 
фаолият юритишига, давлат органлари
ни адвокатура институти ички ишларига 
асоссиз аралашишдан ҳимоя қилишга 
қаратилган. 

Шу боис, мамлакатимизда адвокату
рага оид масалаларни имкон қадар қонун 
даражасида тартибга солиш талаб этила
ди. Бинобарин, давлат иштирокида ўзаро 
тийиб туриш ва манфаатлар мувозана
тини таъминлаш муҳим аҳамиятга эга. 
Бунда давлатнинг аралашуви адвокатлар 
ўз касбий фаолиятини бажаришда эркин
ликни чекламаслиги ҳамда адвокатлар 
ўзини ўзи бошқариш органининг адвокат
лар ҳуқуқ ва манфаатлари ҳимоячиси ва
зифасини амалга оширишига тўсиқ бўл
маслиги лозим. 

Мазкур фикрни адвокатурага оид 
халқаро ҳужжатлар билан ҳам асослаш 
мумкин. Хусусан, адвокатларнинг роли 
тўғрисидаги асосий қоидаларда уларнинг 
касбий бирлашмалари ўз аъзоларининг 
касбий стандартлари ва этика қоидала
рини таъминлашда ҳаётий муҳим роль 
ўйнаши, ўз аъзоларини таъқиблар ҳамда 
асоссиз чекловлар ва тажовузлардан ҳи
моя қилиши, одил судлов ҳамда жамият 
манфаатларига эришиш учун давлат ва 
бошқа институтлар билан ҳамкорлик қи
лиши белгиланган.

Эндиликда адвокатуранинг давлат ва 
жамият ҳаётида тутган ўрни ва нуфузи 
ошиб бормоқда. Буни ОАВ ва ижтимоий 
тармоқларда фуқаролар ва, айниқса, ад
вокатларнинг фаоллиги билан изоҳлаш 
мумкин. Албатта, бу қувонарли ҳолат. 
Фақат бир нарсани яхши англашимиз за
рур, яъни ҳар қандай ҳолатда ҳам илмий 
асосланган, соғлом фикрга таяниб иш 
кўриш мақсадга мувофиқ. Энг муҳими, 
соҳадаги муаммолар тадрижий асосда ўз 
ечимини топмоқда. 

Адвокатура соҳасида олим, илмий 
тадқиқотчи сифатида ишончим комил
ки, тизимдаги ўзгариш ва янгиланишлар 
жамиятда адвокатлар нуфузи ошишига, 
пировардида, ҳар бир фуқаронинг ма
лакали юридик ёрдам олиш кафолати 
кучайишига, ҳуқуқ ва эркинликлари сама
рали ҳимоя қилинишига хизмат қилади. 
Зеро, адвокатуранинг ривожланганлик 
даражаси мамлакатда қонун устуворлиги 
таъминлангани билан ўлчанади.

Валишер ДАВЛАТОВ,
юридик фанлар бўйича 
фалсафа доктори, 
доцент

Таъкидлаш жоизки, янги таҳрирдаги 
Конституциямиз мамлакатимизда ис
лоҳотларни амалга оширишнинг ҳуқуқий 
асосларини яратиб, юртимиз тараққиёти
нинг устувор йўналишларини белгилаб 
берди. Бу борада жорий йил 8 майда 
Президентимизнинг “Янги таҳрирдаги Ўз
бекистон Республикаси Конституциясини 
амалга ошириш бўйича биринчи навбатда
ги чоратадбирлар тўғрисида”ги фармони 
қабул қилинганини қайд этиш лозим.

Ушбу фармон асосида янги таҳрир
даги Конституцияни сўзсиз ва тўлиқ 
амалга ошириш бўйича қатор устувор 
йўналишлар ва янги тартибқоидалар 
белгиланди. Жумладан, болалар ва 
ёшларда халқимизнинг бой маданий 
меросидан фахрланиш, Ватанга меҳр
муҳаб бат туйғуларини шакллантиришга 
оид қоидаларни амалга ошириш мақса
дида республика фуқароси ҳисобланган 
ва 18 ёшгача бўлган болаларнинг мада
ний мерос объектларига — кўргазмалар, 
тарихий обидалар ва зиёратгоҳлар, шу
нингдек, давлат музейларига тўловсиз 
кириш тартиби жорий этилди.

Фуқароларнинг таълим олиш ҳу
қуқлари кафолатларини янада ку
чайтириш мақсадида солиқ тўловчи
лар томонидан, ёшидан қатъи назар, 

фарзандларининг Ўзбекистон таълим 
ташкилотларида таълим олиши учун 
йўналтириладиган тўловлар солиқ со
линмайдиган даромадлар тоифасига 
киритилди.

Ҳар бир шахснинг ўз ҳуқуқ ва 
эркинлик ларини суд орқали ҳимоя қилиш 
ҳуқуқи кафолатларини янада кучайти
риш мақсадида келгуси йилдан бошлаб 
маъмурий судларга шикоят қилишда 
фуқаро ва тадбиркорлик субъектлари
дан давлат божини ундирмаслик, бунда 
давлат божини ишни кўриб чиқиш нати
жаси бўйича айбдор тарафдан ундириш 
тартиби жорий этилди.

Бундан ташқари, инсоннинг шаъни ва 
қадрқиммати дахлсизлиги кафолатла
рини янада мустаҳкамлаш мақсадида 
қамоққа олиш тарзидаги эҳтиёт чораси
ни қўллашда шахсни ҳибсхонага жой
лаштиришдан олдин мажбурий тиббий 
кўрикдан ўтказиш тартибини жорий этиш 
белгиланди.

Жиноят процессида ҳимоячининг 
мақомини кучайтириш мақсадида унга 
суриштирув ва дастлабки терговда 
ҳимоя чи томонидан исталган вақтда жи
ноят ишини қўзғатиш ва тугатиш ҳақида
ги қарорлардан нусха олиш, кўрсатма
ларни олдиндан мустаҳкамлаб қўйиш 

учун  судга тўғридантўғри илтимоснома 
киритиш ва бошқа ваколатлар берилди.

Конституцияни сўзсиз ва тўлиқ амалга 
ошириш, унда мустаҳкамланган устувор 
принципларни янги Ўзбекистон улуғвор 
ғоясига ҳамоҳанг тарзда рўёбга чиқариш, 
давлат органлари фаолиятини янгича 
конституциявийҳуқуқий шароитларда 
йўлга қўйиш, фуқаролар ўз ҳаётида халқ 
Конституцияси руҳини яққол ҳис этиб 
туришини таъминлаш мақсадида 10 га 
яқин қонунчилик ҳужжати қабул қилинди.

Жумладан, Олий суд пленуми
нинг Конституция нормаларини тўғри
дантўғри қўллаш бўйича қарори би
лан судларга Конституция нормасини 
тегишли қонунлар ва бошқа норма
тивҳуқуқий ҳужжатлар қабул қилинмага
ни важи билан қўллашни рад этишга йўл 
қўйилмаслигига эътибор қаратиш белги
лаб қўйилди. Шунингдек, янги таҳрирда
ги Конституция асосида инсон ҳуқуқлари 
ва уларнинг кафолатлари ҳамда юридик 
ёрдам соҳалари бўйича янги қоидалар 
киритилди.

Хусусан, ўлим жазоси тақиқланиши, 
шахс суднинг қарорисиз қирқ саккиз со
атдан ортиқ муддат ушлаб турилиши 
мумкин эмаслиги, шахсни ушлаш чоғида 
унга тушунарли тилда ҳуқуқлари ва уш
лаб турилиши асослари тушунтирилиши 
шартлигига оид конституцион нормалар 
белгиланди.

Бундан ташқари, Конституция асо
сида “Инсон қадри учун” тамойилини 
таъминлаш бўйича тизимли ва ортга 
қайтмайдиган демократик ислоҳотлар 
фонида концептуал қонунчилик ҳужжат
лари қабул қилинмоқда.

Хулоса ўрнида айтиш жоизки, ҳуқуқий 
ва ижтимоий давлат қуриш вазифасидан 
келиб чиқиб, юртимизда инсон ҳуқуқ ва 
эркинликларини ҳимоя қилиш, жамият 
ва давлат ҳаётини такомиллаштиришда 
конституциявий асосларга таяниш 
муҳим аҳамият касб этади.

КОНСТИТУЦИЯВИЙ АСОСЛАРГА ТАЯНИШ
 жамиятни ºзгартиришда му³им а³амиятга эга

Шу кунларда “Ўзбекистон — 2030” стратегиясини 2024 йилда 
амалга ошириш давлат дастури лойиҳасини шакллантириш 
жараёни бошланди. Бундан олдинроқ эса, 2023 йил 16 
ноябрь куни Президентимиз “Ўзбекистон Республикаси 
Конституцияси куни байрамига тайёргарлик кўриш ва уни 
ўтказиш тўғрисида”ги фармойишга имзо чеккан эди.

Дилдора БОЗОРОВА, 
Тошкент давлат юридик 
университети профессори

АДВОКАТУРА ИНСТИТУТИНИНГ 
ТАКОМИЛЛАШУВИ

Ҳар бир мамлакатнинг 
тараққий этиши инсон 
ҳуқуқларининг мустаҳкам 
ҳимоясига бевосита 
боғлиқ. Ҳуқуқий давлатда 
ушбу вазифани кучли, 
ҳимояланган адвокатура 
амалга оширади. Шу 
боис, янги таҳрирдаги 
Конституциямизда 
адвокатуранинг мавқеи ва 
нуфузи тубдан ўзгарди. 



бугуннинг гаПи

долзарб мавзу

2023 йил 25 ноябрь, 246-сон Нигоҳ4

Мутасаддилар, соҳа вакиллари эса бу вази
ятдан етарлича хулоса чиқариб, бу йилги куз
қиш мавсумига жиддий тайёргарлик қилингани, 
йил давомида барча камчиликларни тузатиш 
чоралари кўрилганини таъкидламоқда. Куз 
ниҳоялаб қолганига қарамай, серқуёш юртимиз
да ҳаво ҳарорати ҳали илиқ. Аммо қиш заҳрини 
сездирмай келади. Одамлар бирдан тушадиган 
совуқ мавсумда яна ўтган галги ҳолат такрорла
нишини истамайди.

Давлатимиз раҳбари шу йил 22 ноябрь куни 
“Ўзбекнефтгаз” акциядорлик жамиятида бўлиб, 
энергетика тизимининг қиш мавсумига тайёр
гарлиги билан яқиндан танишиш чоғида айни 
шу жиҳатларга эътибор қаратди. Йил бошида 
келган аномал совуқдан хулоса қилиб, тизим 
салоҳияти оширилгани, аввало, ички имконият
лар тўла ишга солиниб, тармоқлар модерниза
ция қилингани, бунинг учун давлат томонидан 
зарур маблағ, асбобускуналар ажратилганини 
билдирди. “Бу йил энергетика тизимини яхши
лашга барча манбалардан 14,5 триллион сўм 
бердик. Қандай хомашё, буюм, техника керак 
бўлса, олиб берилди. Энди соҳа раҳбарлари 
масъулиятни тўлиқ зиммасига олиб, аниқ режа 
қилиши ва энергия етказиб беришни кафолатли 
таъминлаши зарур”, деди.

Қўшимча захиралар 
яратилди

Ҳар йили кузқиш мавсумига тайёргарлик 
кўрилади ва ҳар гал мутасаддилар ҳаммаси соз 
эканини таъкидлайди. Аммо амалда муаммо
лар юзага келаверади. Тўғри, бу кўпинча совуқ 
мавсумда электр энергияси ва газ тармоғига ту
шадиган юклама бир неча баробар ошиб кетиши 
билан боғлиқ. Тизимдаги асбобускуналар бузи
либ туриши ҳам табиий ҳол. Аммо улар эски, 
таъмирланмаган, трансформаторлар етарлича 
ўрнатилмаган бўлса, бу энди жиддий масала. 

Ана шундай ҳолатларга йўл қўймаслик учун 
жорий йил давомида катта ишлар қилинди. 
Халқимиз манфаати, хотиржам ҳаёти, иқтисо
диётнинг барқарор фаолиятини таъминлаш 
мақсадида айни йўналишларда аниқ ва манзил
ли чоралар кўрилди. Биргина энергетика тизи
мида 675 мегаваттли электр қуввати ишга туши
рилиб, юртимиз бўйича 100 та подстанция, 11,5 
мингта трансформатор ва 34 минг километр 
тармоқ янгиланган. Бу ишларнинг натижаси ҳар 
бир маҳаллага кириб борди. Уларнинг доимий 
ишлаши, совуқ мавсумда аҳолида юзага келган 
муаммоларни дарҳол бартараф этиш бўйича  
24 соатлик махсус штаблар ишлаб турибди. 
Йиғилишда бу йилги ишлар нафақат жиддий 
мониторинг қилиниши, балки натижага қараб, 
сўров ҳам қаттиқ бўлиши таъкидланди.

— Таҳлилий руҳда ўтган йиғилишда, авва
ло, аҳоли, қолаверса, миллий иқтисодиёт тар
моқларини электр энергияси билан узлуксиз 
таъминлаш борасида жиддий талаблар қўйил
гани бежиз эмас. Боиси, давлат томонидан бар
ча зарур маблағ ажратилиб, керакли ускуналар 
билан таъминланди, йил давомида тайёргарлик 
ишлари бажарилди, — дейди “Ҳудудий электр 
тармоқлари” АЖ бошқаруви раиси Улуғбек 
 Мустафоев. — Ўтган давр ичида 26 минг ходим 
жалб этилиб, 30 минг километр паст кучланиш
ли тармоқ, 10 мингта трансформатор мукаммал 
таъмирдан чиқарилди. Қўшимча 2,5 мингга яқин 
трансформатор пункти янгидан ўрнатилди. Бу 
ишлар ҳозир ҳам давом этяпти. Йил охирига
ча яна минг километрга яқин тармоқ тортиш, 
320 га яқин трансформатор ўрнатиш бўйича 
топшириқ берилган. Булар жараённинг техник 
жиҳатлари. Амалий томондан ҳам олдинда кат
та вазифалар турибди. Яъни ҳар бир хонадонга 
кириб, мавжуд муаммоларни жиддий ўрганиб, 
зарур чоралар кўришимиз керак. Бунинг учун 
24 соат лик иш режими жорий этилиб, 1200 га 
яқин авария бригадамизга 6 минг 300 нафар
дан ортиқ мутахассис жалб қилинган. Колл мар
казларимизда кечаю кундуз навбатчилик йўлга 
қўйилган. Қўшимча 1200 га яқин трансформа
тор, 400 километрга яқин кабель ва бошқа тур
ли электр маҳсулотлари захираси яратилган.  

Бу нима дегани?
Ушбу саволга тўлиқ жавоб топиш учун сал ав

валроққа назар ташлаш  лозим. Гап шундаки, 2020 
йилда Европа Комиссияси Ўзбекистон Республи
касининг Умумлаштирилган имтиёзлар тизими — 
“GSP+”дан фойдаланувчи мақомини олиш тўғри
сидаги аризаси бўйича ижобий қарор қабул қилган 
эди. Шундан сўнг мамлакатимиз ишлаб чиқарув
чилари ва экспортчилари маҳсулотини Европа 
бозорига экспорт қилишда тариф имтиёзларидан 
фойдалана бошлади. Шу билан бирга, Ўзбекис
тон ишлаб чиқарувчиларининг Европа Иттифоқи 
мамлакатларига экспорт қилиши мумкин бўлган 
товарлар сони 6 минг 200 тага кўпайди.

“GSP+” имтиёзлари тақдим этилиши Ўзбекистон
га Европа давлатлари ва Буюк Британия глобал 
ишлаб чиқариш занжирига кириш имконини берди.

Умумлаштирилган имтиёзлар тизимининг 
моҳияти ривожланаётган мамлакатларда ишлаб 
чиқариладиган ва улар томонидан ривожланган 
давлатларга олиб кириладиган товарларнинг ай
рим турлари учун тариф ставкаларини пасайти
риш ёки бекор қилишдан иборат.

22 ноябрь куни қабул қилинган қарорга муво
фиқ эса, ана шу имтиёзлар даври яна тўрт йилга 
чўзилди. Бу бир томондан, юртимиз ишбилармон
лари учун катта имконият эканини билдирса, ик
кинчи тарафдан, маҳсулотларимиз халқаро талаб 
ва стандартларга жавоб беришини англатади. 

— “GSP+” доирасида Европа Иттифоқи ва Ўз
бекистон ўртасидаги яқин ҳамкорлик чинакам му
ваффақиятли тарихга айланиб бормоқда, — дей
ди Европа Иттифоқининг Ўзбекистондаги элчиси 
Шарлотта Адриан. — Бу мамлакатин
гиздаги хусусий сектор ривожи
га катта туртки бўлиб, 448 
миллион истеъмолчига 
эга Европа бозорла
рига киришни осон
лаштиради. Евро
па ва Ўзбекистон 
компаниялари 
ўртасида мус
таҳкам ҳам
к о р л и к н и 
р а ғ батл а н 
тиради ва 
чегараларда 
с е з и л а р л и 
тежашларга 
олиб келади.

С и ё с и й 
нуқтаи назар
дан, “GSP+” 
БМТнинг 27 та 
к о н ве н ц и я с и н и  
амалга ошириш 
орқали инсон ва 
меҳнат ҳуқуқлари, са
марали бошқарув ҳамда 
атрофмуҳитни муҳофаза қи
лиш соҳаларида халқаро стандарт
ларга эришиш бўйича Ўзбекистон стратегиясига 
тўлиқ мос келади.

“GSP+” муддатини узайтириш хусусий сектор 
учун ишларини янада самарали режалаштириш 
имконини беради. Шунингдек, бу Европа Итти
фоқининг Ўзбекистондаги бугунги ислоҳотларни 
қўллабқувватлашининг белгиси ҳам ҳисоблана
ди.

Европа — жуда катта бозор. Бу ерда рақобат 
ҳам жуда кучли. Бу бозорга тўлақонли кириш эса 
ишлаб чиқаришни янада кўпайтириш демакдир. 
Агар сифатли маҳсулот ишлаб чиқарилар экан, бу 
бозорга киришга интилмаслик тўғри эмас.

— Европа Иттифоқи Ўзбекистонга “GSP+” бе
нефициар мамлакати мақомини бериши ва ушбу 
имтиёзлар муддатини узайтириш бўйича қабул 
қилган қарори бугунги кунда Президентимиз 
раҳбарлигида олиб борилаётган кенг қамров
ли ислоҳотлар, жумладан, давлат бошқаруви ва 
фуқаролик жамиятининг кучли институтларига эга 
демократик давлатни шакллантириш бўйича аниқ 
ўзгаришларнинг яққол халқаро эътирофидир, — 
дейди Ўзбекистон Республикаси инвестициялар, 
саноат ва савдо вазири ўринбосари Бадриддин 
Абидов. — “GSP+” доирасидаги имтиёзлардан 
ижобий фойдаланиш билан бир қаторда, биз кел
гусида ҳам ушбу механизм мониторинги жараё
нида Европа Иттифоқи билан ҳамкорлик қилиш 
ва тегишли халқаро конвенциялар талабларини 
амалга оширишда бирга ишлашга тайёрмиз. 

Европа Иттифоқи билан “GSP+” доирасидаги 
ҳамкорлик мамлакатимизда бозор иқтисодиётини 
шакллантириш бўйича амалга оширилаётган туб 
ислоҳотларни ҳамда ушбу минтақа давлатлари 
билан савдоиқтисодий ва инвестициявий алоқа
ларни янада кенгайтиришга туртки беради.  

Таъкидлаш жоизки, Европа Иттифоқи билан 
савдо муносабатларини мустаҳкамлаш ва Ўзбе
кистоннинг экспорт географиясини кенгайтириш 
юзасидан амалга оширилган чоратадбирлар на
тижасида 2022 йилда 628 та корхона томонидан 
(2021 йилдагидан 116 та кўп) 647 миллион доллар 
миқдорида, яъни 2020 йилга нисбатан (292 мил
лион доллар) қарийб 2 баробардан ортиқ ҳажмда
ги маҳаллий маҳсулотлар Европа бозорларига 
чиқарилган.

Жумладан, “GSP+” доирасидаги имтиёзлар 
асосида тўқимачилик саноатида 177,4 миллион 
долларлик, кимё саноатида 138,3 миллион, қиш
лоқ хўжалиги ва озиқовқат соҳасида 19,7 мил
лион, электротехника саноатида 9 миллион дол
ларлик маҳсулотлар экспорт қилинган.

2022 йилда “GSP+” туфайли ўзбекистонлик экс
портчилар 28 миллион еврога тенг импорт 

божини тежаб қолди. Бу Европа Ит
тифоқининг Ўзбекистон хусусий 

секторини ривожлантиришга 
қўшган катта ҳиссасидир. 

2019 ва 2022 йиллар 
оралиғида бу кўрсаткич 

ўн баробардан кўпроқ 
ўсди.

Яна бир гап. 
Европа Иттифоқи 
“GSP+” монито
ринги комиссия
сининг эълон 
қилинган ҳисо
ботида Ўзбекис
тон хотинқиз
лар ҳуқуқлари ва 
гендер тенглик, 

зўравонликка қар
ши курашиш, иқти

с о д и й  и ж т и м о и й 
ҳуқуқларни яхшилаш 

бўйича бир қатор қонун 
ҳужжатларини қабул қи

лиш орқали БМТ конвенция
ларини амалга оширишда муҳим 

ютуқларга эришгани эътироф этил
гани таъкидланди.

“GSP+” имтиёзлар тизимининг бенефициар 
мақоми Ўзбекистон ва Европа бизнеси вакиллари 
ўртасида ўзаро манфаатли савдоиқтисодий му
носабатларни кенгайтириш имкониятини яратади. 
Савдо алоқаларининг чуқурлашиши эса мамлака
тимизда ишбилармонликни кенгайтириш ва янги 
иш ўринлари яратишга хизмат қилади. 

“Ўзбекистон — 2030” стратегиясида ҳам ушбу 
йўналишдаги ишларга катта урғу берилгани 
диққатга сазовор. Жумладан, унда кичик ва ўрта 
бизнеснинг халқаро бозорларга чиқиши учун им
кониятни янада кенгайтириш, микромолиялашти
ришни ривожлантириш, инновациялар ва стар
тапларни қўллабқувватлаш ҳамда йирик бизнес 
вакиллари билан кооперацияни ривожлантириш
нинг янги жиҳатларини амалиётда қўллаш вази
фаси белгиланган. 

Шу билан бирга, экспорт таркибида тайёр 
ва ярим тайёр маҳсулотлар ҳажми 3,3 баробар 
кўпайтирилади. Европа давлатларига “GSP+” ва 
бошқа тизимлар доирасида тайёр ва технологик 
маҳсулотлар экспорти кенгайтирилади. Халқаро 
стандартлар жорий қилинган корхоналар сони 
10 баробар оширилиб, 5 мингтага етказилади. 
Дунёнинг 50 та нуфузли бренди билан махсус 
иқтисодий зоналар ташкил қилинади. Булар 
“Янги Ўзбекистон — рақобатбардош маҳсулот
лар юрти” ғояси асосида бугунги кунда амалга 
оширилаётган ишларга тўла ҳамоҳанг юмуш
лардир.

Халқаро доирадаги ҳар қандай баҳо,  эътироф 
ва ҳамкорлик уларга эришишда муҳим восита бў
либ хизмат қилиши, шубҳасиз.

Дилшод УЛУҒМУРОДОВ,
“Янги Ўзбекистон” мухбири

Бу йилги захирамиз ҳар йилгидан кўра, анча 
каттароқ ва аҳолига доимий хизмат кўрсатишга 
шай ҳолатга келтирилган.

Энергетика вазирлиги маълумотларига кўра, 
жорий йил 1 декабрдан энергетика тизими  
24 соатлик иш тартибига ўтади. Яъни юртимиз 
бўйлаб барча ҳудудларда тизим соз ишлаши, 
аҳолига вақтида керакли хизматлар кўрсати
лиши доимий назоратда бўлади. Асосий маса
ла эса аҳолининг электр энергияси истеъмоли 
ошган шароитда ҳам уни таъминлаш имконияти 
яратиб берилишида. 

— Барча ҳудудларда модернизация ишлари 
бажарилиб, суткалик истеъмол 280 миллион ки
ловаттсоатдан оширилди. Бу меъёр ўтган йили 
260 миллионга чиққан эди, — дейди “Ўзбекис
тон миллий электр тармоқлари” АЖ бошқаруви 
раиси Дадажон Исақулов. — Демак, бугунгача 
қўшимча қувватлар яратилган. Чунки жорий 
йилги кузқиш мавсумига ҳар доимгидан пухта 
тайёргарлик кўрганмиз. Айни пайтда миллий 
электр тармоқлари тизимида 11 минг 860 кило
метр тармоқ, 84 та йирик подстанция бор. Биз 
давлатлараро электр энергияси транзити ва 
вилоятларга электр энергияси етказиб берамиз. 
Мавжуд қувватимизни қарийб 5 минг 575 мега
ваттга кўтардик. Охирги тўрт йилда подстанция
ларимизнинг жами қуввати 7 минг мегаваттгача 
оширилди. Режадаги барча таъмирлаш ишлари 
якунланди, фавқулодда ёки бошқа ҳолатларга 
тайёрмиз.

Электр энергияси ишлаб чиқаришда иссиқлик 
электр станцияларининг ўрни катта. Ушбу корхо
наларга то март ойига қадар кафолатли электр 

энергияси ишлаб чиқаришни таъминлаб бериш 
талаби қўйилган. “Иссиқлик электр станцияла
ри” АЖ бошқаруви раиси Баҳодир  Жўраевнинг 
айтишича, айни пайтда юртимиздаги  
85 фоиз электр энергияси айни шу жамият тар
моқ корхоналарида ишлаб чиқарилади. Йил бо
шида станциялардаги 53 та электр қурилмани 
таъмирлаш белгиланган бўлиб, шу кунгача режа 
тўлиқ бажарилган. Натижада мавжуд қувватлар
га чекловни 300 мегаваттгача бартараф қилиш
га эришилди. 

— Ҳозир 10 минг 600 мегаватт ишлаб чиқа
риш қувватимиз мавжуд. Суткалик имконияти
миз эса 240 миллион киловаттсоат, — дейди 
Б.Жўраев. — Шу вақтгача 342 минг тонна азот 
ёқилғиси захирасини шакллантирдик. Давлати
миз раҳбари мавжуд захиралардан фойдала
нилмаётгани, бунинг учун станцияларга илмий 
соҳа вакилларини жалб қилиб, электр энергия
си ишлаб чиқаришнинг дастлабки босқичидан 
то тизимга берилгунга қадар бўлган босқични 
қайта ўрганиб чиқиб, мавжуд камчиликларни 
бартараф қилиш, харажатларни камайтириш 
йўлларини излаш бўйича топшириқ берди.

Фавқулодда ҳолатларга 
тайёрмизми?

Ҳозир технология ривожланиб, тежамкор 
қурилиш материаллари оммалашиб боряпти. 
Кўплаб хонадонларда иситиш тизими бир вақт
нинг ўзида ҳам газ, ҳам электр энергияси, хат
то сув билан боғлиқ. Бундай қурилмалар анча 
тежамкорлиги билан қатор афзалликларга эга. 
Аммо улардан бири бўлмаган тақдирда ҳам 
иситиш тизими ишламайди, хонадонни иситиш 
муаммога айланади. 

Буларсиз ҳам аҳолининг сув, электр энергия
си ва газга доимий талаби бор ва бу ўсувчи ха
рактерга эга. Аномал совуқ даврида газ босими 
кескин пасайиб кетиши ҳам кузатилди. Аҳоли 
эътирозлари ўринли, мутасаддилар ҳам қайси
дир жиҳатдан ҳақ. Аммо яна ўша ҳолат ҳақида 
тўхталишдан кўра, бу йил газ етказиб бериш 

қандай бўлади, муаммолар юзага келмайдими, 
деган саволларга жавоб топиш ўринлидир.

Маълумотларга кўра, жорий йил бошидан 
буён аҳоли ва корхоналарни табиий газ би
лан барқарор таъминлаш мақсадида қўшимча  
5 миллиард куб метр кафолатли газ манбалари 
яратилган. Ерости омборларида етарлича газ 
захираси жамланган. Шунингдек, суюлтирилган 
газ, мазут, трансформатор, кабель ва бошқа за
рур воситаларнинг захираси тайёрлаб қўйилган. 

— Ўтган қиш мавсумида табиат инжиқликла
ри бизни қаттиқ синовга қўйгани рост, — дейди 
“Ҳудудгазтаъминот” АЖ бошқаруви раиси Баҳо
дир Эшмуродов. — Бундан хулоса чиқармас
ликнинг иложи йўқ. Камчиликлар ўзимизники, 
аммо бундан аҳоли жабр кўрмаслиги керак. 
Муаммоларнинг аксарияти носоз қурилмалар, 
эскирган газ қувурлари ҳисобига келиб чиққан. 
Шу боис, тайёргарликлар, амалга оширилган 
ишлар кўлами бу гал ҳар йилгидан юқорироқ 
бўлди. Хусусан, ҳудудларда 1 минг 151 кило

метр газ қувури тортилиб, 752 километр газ 
қувури таъмирланди ва катталарига алмашти
рилди. 6 минг километрдан ортиқ қувур тартиб
га келтирилди. Газ тақсимлаш шохобчалари 
ҳам тўлиқ таъмирланди. Тизим обҳавонинг ҳар 
қандай инжиқликларига дош бера оладиган, ке
чаю кундуз шай ҳолатга келтирилди. Бу истеъ
молчиларимизни кузқиш мавсумида табиий ва 
суюлтирилган газ билан узлуксиз таъминлаш 
имконини беради. Қолаверса, ҳар бир туман 
бўлимимизда 24 соат ишлайдиган навбатчилик 
хизмати ташкил этилган. Юртдошларимиз газ 
таъминоти билан боғлиқ исталган масалада ана 
шу марказларга мурожаат қилиши мумкин. Ҳар 
бир мурожаат жойига чиққан ҳолда ўрганилиб, 
зарур ишлар амалга оширилади. 

Барча йўналишдаги тизимлар белгиланган 
вазифаларга жиддий ёндашгани яхши. Тай
ёргарлик кўришда фавқулодда ҳолатлар ҳам 
инобатга олингани қувонарли. Маълумотларга 
кўра, “Ўзбекнефтгаз” АЖ таркибида ҳам нефть 
ва газни қазиб чиқарувчи 5 та бошқарма, табиий 
газни қайта ишловчи 3 та, нефтни қайта ишлов
чи 1 та завод фаолият юритяпти. Ҳудудларда 
нефть маҳсулотларини сақлаш базалари мав
жуд. Ушбу корхоналарда табиий, суюлтирилган 
газ, олтингугурт, нефть маҳсулотлари ишлаб 
чиқарилади. Жамиятда марказлашган диспет
черлик хизмати ҳам ташкил этилган бўлиб, унда 
тизимдаги корхона ва бошқармаларнинг ишлаб 
чиқариш кўрсаткичлари соатлик, кунлик монито
ринг қилиб борилади. Хомашё ва товарларнинг 
истеъмолчиларга ўз вақтида етказиб берилиши 
назоратга олинган. 

Умуман, тобора яқинлашаётган қиш қан
дай келишидан қатъи назар, барча тизимлар
нинг доимий ва соз ҳолатда ишлаши чоралари 
кўрилмоқда. Чунки бу бевосита халқимизнинг 
фаровонлиги, аҳоли розилиги ва иқтисодий ри
вожланиш билан чамбарчас боғлиқ. Хулосалар 
эса ижобий бўлишига умид қиламиз.

Ирода ТОШМАТОВА,
“Янги Ўзбекистон” мухбири

“GSP+” ИМТИЁЗЛАР 
УМУМИЙ ТИЗИМИ

Европа бозорига кириб 
боришнинг ишончли йºли

Жорий йил 22 ноябрь куни Европа Иттифоқи томонидан “GSP+”нинг 
амалдаги муддатини келгуси тўрт йилга, яъни 2027 йил 31 декабрга қадар 
узайтириш бўйича қарор қабул қилинди.

ХАТОЛАР ТАКРОРЛАНМАСЛИГИ УЧУН 
АМАЛИЙ ЧОРАЛАР КªРИЛМО¯ДА

Кунлар совиб, қиш яқинлашгани сари ўтган йилги аномал 
совуқ қийинчиликлари хаёлимиздан ўтаверади. Бундан 
қарийб бир йил олдин кўрган-кечирганларимиз электр ва газ 
таъминоти тизимида анча камчиликлар бор, деган хулоса 
берди. Бу муаммолар йиллар давомида тўпланиб, беэътибор 
қолдирилганининг жабрини тортдик. Айни изғирин кунларда 
табиий газ босими пасайиши ва электр энергиясидаги 
узилишлар юртдошларимиз учун жиддий ноқулайликларни 
юзага келтирди, аҳолининг ҳақли эътирозларига сабаб бўлди.



миллий кураш

МаМлакатиМизда қораМолларнинг aberdin-angus 
(гўшт йўналишида), сиММентал (гўшт ва сут 
йўналишида), швиц (гўшт ва сут йўналишида), 
“лиМузин” (гўшт йўналишида), бушуев (сут 
йўналишида — Маҳаллий зот) ва бошқа зотлари 
парваришланМоқда. ўтган беш йилда хориждан 
келтирилган наслли Моллар сони, жуМладан, 
йирик шохли Моллар 171 Минг 957 бош, Майда 
шохли чорва 283 Минг 994 бошга етказилди.

онадан болага ўтган иММун тизиМ олти ойгача 
сақланади ва юқуМли касалликлардан ҳиМоя қилади. 
деМак, иММунитет пасайиши ҳаМ касалликка 
Мойилликни оширади. шу боис, она сути билан 
озиқлантириш ўта МуҳиМ. бу даврда оналарга 
гигиенага қатъий аМал қилиш тавсия этилади. шу 
билан бирга, касалликнинг илк клиник алоМати 
сезилган тақдирда беМор ўзини иҳоталаши, дока 
ниқоблардан фойдаланиши талаб қилинади.

Тўранинг сўзларини тинглаб, қал
бингиз беихтиёр фахрга тўлади. Ҳаё
тини курашга бағишлаган ёш полвон 
айни пайтда Нукус гарнизонидаги ҳар
бий қисмлардан бирида муддатли ҳар
бий хизматни ўтамоқда. 

— Шерободда, Кўҳитанг тоғлари 
бағрида улғайганман, — дейди у. — 
Туманимиз жуда кўҳна тарихга эга. Ри
воятларга кўра, Шеробод — қўнғирот 
уруғи ҳукмдорларидан бири — Шер 
Али номи билан боғлиқ экан. Тума
нимиздан кўп ижодкорлар етишиб 
чиққан. Таниқли мусаввир Рўзи Чориев 
ҳам шерободлик. Агар туманимизга ке
лиш имкониятингиз бўлмаса, рассом
нинг Шерободга бағишланган асарла
рини томоша қилинг, қишлоқ ҳаётидан 
олинган лавҳалардан завқланишингиз 
шубҳасиз. 

Отам Шоди Норқўчқоров курашчи 
полвонлардан. Оилада тўрт ўғилмиз, 
уч акаука ота изидан кетдик. Биз то
монларда одамлар тўйҳашамларда 
яхши ният билан кураш ташкил этади. 
Совринга жонлиқ қўйилади. Болали
гим қизғин курашларда ўтди. Тўйлар
да кураш тушиб, чиниқдим. 13 ёшга 
тўлганимда, дадамнинг маслаҳати 
билан Термиз олимпия захиралари 
ихтисослаштирилган мактабинтерна
тига ўқишга кирдим. Ана шундан кейин 
кураш билан жиддий шуғуллана бош
ладим. Бу ерда Ҳасан Сафаровдан ку
раш сирларини ўргандим. Юртимизнинг 
таниқли полвонлари Муҳсин Ихсамид
динов, Муҳаммадкарим Хуррамов, Бек
мурод Олтибоевларга ҳавас қиламан, 
улар каби курашда таниқли полвон 
бўлишни орзу қилганман. Мақсадим —  
халқаро мусобақаларда ғалаба қозо
ниб, юртимиз байроғини кўтариш. 

Ҳарбий либос кийиб юришнинг ўзга
ча бир гашти бор экан. Одам от усти
да ўзини қанчалар қўрқмас, бақувват 
ҳис қилса, ҳарбий формада ҳам худди 
шундай салобат бўларкан. Постда тур
дим, навбатчилик ўтадим. Жисмоний 
машқларга киришиш қийин бўлмади. 
Кураш бўйича ўз устимда шуғулланиш
га кенг имконият берилди. Бу орада 
“Прокурор кубоги” учун спорт мусо
бақасида қатнашиб, биринчи ўринни 
қўлга киритдим. Бу менинг армия ҳаё
тидаги илк ғалабам бўлди. Мамлака
тимиз  мустақиллигининг 32 йиллик 
байрамига бағишлаб, 1718 август 
кунлари Хива шаҳридаги Ичанқалъа 

Ушбу хасталикка чалиниш улуши 
Тошкент шаҳри аҳолисида нисбатан 
кўпроқ. Натижада пойтахтдаги бола
лар клиник шифохоналарига юклама 
йилнинг бошқа даврларига нисбатан 
ортгани кузатилмоқда. Шу боис, эҳти
ёт чораси сифатида Соғлиқни сақлаш 
вазирлиги вазиятни жиддий назорат
га олган. Шунга қарамай, мавсумий 
юқумли касалликлар профилактика
си ва даволаш жараёнини самарали 
йўлга қўйиш ҳамда ўткир респиратор 
касалликлар тарқалиши билан боғлиқ 
муаммони зудлик билан бартараф қи
лиш бўйича қўшимча чоратадбирлар 
кўриш талаб этиляпти. Жумладан, 
Зангиота1 юқумли касалликлар ши
фохонасида ўткир респиратор вирус
ли инфекцияларга чалинган болалар 
учун ажратилган ўринлар сонини 300 
тадан 500 тага ошириш белгиланди. 
Шунингдек, сўнгги кунларда аҳолидан 
ҳарорат кўтарилиши, йўтал белгила
ри билан чақирувлар сони ортгани 
сабабли “103” хизматига соат 06:00 
дан 14:00 гача пойтахт шифохонала
рида захирада бўлган қўшимча 40 та 
автомашина ажратилди. Пойтахти
миздаги 12 та кўп тармоқли марказий 
поликлиника ва 72 та оилавий поли
клиникада соат 8:00 дан кечки 20:00 
гача бўлган муддатда чақирув бўйича 
тиббий бригадалар фаолияти йўлга 
қўйилган.

Мазкур бригадалар “103” хизмати 
ходимлари томонидан кўрикдан ўт
казилиб, уйда қолдирилган ёки ши
фохонага ётқизилмасдан уйга қайта 
олиб кетилган ва амбулатор шароит
да даволанаётган беморлар рўйхати
ни шакллантириб, кўрсатма асосида 
онлайн ва жойига чиққан ҳолда тиб
бий ёрдам кўрсатмоқда.

Хўш, бу навбатдаги янги эпидемия
ми ёки мавсумий шамоллаш ва грипп 

аломати? Бу ҳақида Санитария 
эпидемиологик осойишталик ва жа
моат саломатлиги қўмитаси Тошкент 
шаҳри бошқармаси эпидемиология 
бўлими мудири Дилфуза Расулова 
қуйидагиларни маълум қилди:

— Ўткир респиратор вирусли ин
фекциялар ва гриппнинг мавсумий 
кўтарилиши кузатилмоқда. Ушбу ви
рус барча фаслларда учрайди, лекин 
унинг бир хусусияти бор: кузқиш мав
сумида, яъни совуқ кунларда ташқи 
муҳитга чидамлилиги юқори бўлади. 
Шунинг учун бу мавсумда касаллик 
кўпаяди. Вирус ультрабинафша нур
га таъсирчан бўлгани боис, баҳорёз 
фаслида тез ўлади.

Ҳозир Тошкент шаҳрида кўпроқ 
гриппнинг А тури бўйича беморлар 
рўйхатга олиняпти. Беморларнинг 65
70 фоизгача қисмини болалар, яъни 
14 ёшгача бўлганлар ташкил қил
моқда. Улардан 3 ёшгача бўлган бо

мажмуасида ўтказилган “Мудофаа ва
зири кубоги” мусобақасида 3ўринни 
олдим. 

Юртимизнинг таниқли полвони Ораз 
ота Болтабоев хотирасига бағишлаб 
кураш бўйича ўтказилган Қорақал
поғистон Республикаси очиқ турнири
да 2ўрин насиб этди. Яқинда Нукус 
шаҳрида бўлиб ўтган Ўзбекистон чем
пионати саралаш босқичида 1ўрин 
билан навбатдаги босқичга йўлланма 
олдим. Шу йилнинг декабрь ойида 
Тошкент шаҳрида мусобақанинг яку
ний босқичи ўтказилади. Ҳозирда му
собақага қизғин тайёргарлик кўряпман. 
Ҳарбий округ қўмондонлиги томони
дан ўз устимда ишлашим учун барча 
шароит яратиб берилган. Ва асосий
си, қўмондонликнинг ғолиб бўлишимга 
билдирган ишончи янада кучли бў
лишга руҳлантирди. Мусобақаларда
ги ютуқларимда менга мураббийлик 
қилаётган капитан Соҳиб Олимовнинг 
катта ҳиссаси бор. 

Юртимизда ёшлар учун имкони
ятлар эшиги очиқ. Бу имконият ва 
имтиёзларга эришиш йўли ҳаракат 
ва билим экан. Армияга келганимдан 
ҳеч ҳам афсусланмайман, кураш мени 
кучли ва бақувват қилиб тарбиялаган 
бўлса, ҳарбий хизмат ўзимга бўлган 
ишончнинг ортишига, янада масъулият 
билан белгиланган вазифаларни ба
жаришга, интизомли бўлишга ўргатди. 

Ишончни оқлаш кераклигини уқдим. 
Акам Ички ишлар вазирлигининг мах
сус қисмида контракт асосида хизмат 
қилади. Ҳарбий хизматдан сўнг мен 
ҳам шу йўналишда хизматимни давом 
эттириш ниятидаман. Ҳарбий хизмат
ни спортсиз тасаввур қилиш қийин. 
Миллий кураш борасида ҳарбийлари
миз унчамунча полвонни енгиб қўйи
шини кўрдим. 

Кураш оламини сурхондарёлик 
полвонларсиз тасаввур қилиб бўл
майди. Оддий аскар Тўра Чориев ана 
шу полвонлардан бири, Алпомишнинг 
ҳақиқий авлоди. Армиямиз сафида 
унингдек иродали полвонлар хизмат 
қилар экан, сарҳадларимиз мустаҳкам 
бўлиб, юртимизда тинчликосойишта
лик ҳукм суради.

Шоҳиста АБДУРАҲМОНОВА, 
Шимоли-ғарбий ҳарбий 

округ матбуот хизмати бош 
мутахассиси

Куз-қиш мавсумида юқумли касалликлар, шамоллаш ва 
гриппнинг турли кўринишлари билан боғлиқ вирусли 
хасталикларга чалиниш хавфи кўпроқ кузатилади. 
Шу кунларда мамлакатимизда болалар орасида ўткир 
респиратор касалликларнинг даврий кўтарилиши юз 
бераётгани, кичик ёшли болаларнинг нафас йўли юқумли 
касалликларига чалиниш кўрсаткичи йилнинг бошқа 
даврларига нисбатан анчагина ортгани ҳақида хабарлар 
тарқалмоқда.

Президентимиз шу йил 25 ок
тябрь куни Қашқадарё вилоятига 
ташрифи давомида чорвачилик
ни ривожлантириш масалаларига 
алоҳида тўхталар экан, келгуси йил
да 100 минг гектар яйловни яшил 
экин билан қоплаш дастури амалга 
оширилишини айтди. Бунда қурғоқ
чилик, иссиқ ва чўлланишга қарши 
уруғчилик хўжаликлари ташкил эти
лиши, шунингдек, қуёш энергиясида 
ишлайдиган насослар ўрнатилиб, 
ёмғирлатиб суғориш пилот лойиҳа
си ишга туширилиши таъкидланди. 
Бундан ташқари, Чорва моллари 
генетик тадқиқоти лабораторияси 
ташкил қилиниб, Испаниянинг ас
саф зотли қўйларидан янги миллий 
зотлар кўпайтирилиши қайд этилди.

Бугунга келиб, мамлакатимизда йи
рик шохли моллар сони 14 миллионга 
яқинлашди. Бу кўрсаткич қўшни дав
латлардагига нисбатан анча юқори. 
Масалан, Қирғизистонда — 2 миллион 
214 минг бош, Тожикистонда — 2 мил
лион 507 минг, Қозоғистонда — 10 мил
лион 500 минг бош қорамол боқилади.

Мамлакатимизда қорамолларнинг 
aberdinangus (гўшт йўналишида), сим
ментал (гўшт ва сут йўналишида), швиц 
(гўшт ва сут йўналишида), “лимузин” 
(гўшт йўналишида), бушуев (сут йўнали
шида — маҳаллий зот) ва бошқа зотла
ри парваришланмоқда. Ўтган беш йилда 
хориждан келтирилган наслли моллар 
сони, жумладан, йирик шохли моллар 
171 минг 957 бош, майда шохли чорва 
283 минг 994 бошга етказилди.

Маҳаллий, жайдари моллар нас
лини яхшилаш борасида эса сунъий 
уруғлантириш ишлари бажарилмоқда. 
Бугунга қадар аҳоли қарамоғидаги 3 
миллион бошга яқин сигир ва тана 
сунъий уруғлантирилиб, насли яхши
ланган моллар сони 75 фоизга етка
зилди.

Чорва наслини яхшилаш бораси
даги амалий ишларни давом эттирган 
ҳолда чорвачиликда эмбрион транс
плантациясини қўллашни давр тақозо 
этмоқда. Зотан, бу усул орқали зотдор 
наслли чорвани кўпайтириш бугун соҳа 
олдида турган долзарб вазифадир.

Эмбрион кўчириш чорвани генетик 
жиҳатдан яхшилаш, биринчи навбат
да, доминант зотдор урғочилар гени
ни кўпайтиришда кучли технология. У 
қорамолчилик, айниқса, сут саноатида 
эмбрион кўчириш дастури ёрдами
да элита урғочилардан фойдаланиш 
орқали генетик тараққиётни рағбатлан
тириш учун ишлаб чиқилган. Кўчириб 
ўтказиш учун мавжуд эмбрион етишти
ришнинг анъанавий усулларидан 
ташқари соматик ҳужайра ўтказиш ёки 
трансгенез орқали клонлашдан кейин 
эмбрион етиштирадиган янги техно
логиялар ҳам мавжуд. Аммо улар кўп 
ҳолларда тижорий мақсадда кенг қўл
ланади.

Эмбрион трансплантацияси орқали 
исталган қорамол зотини ва жинсини 
олиш имконияти яратилади. Мамла

катда чорвачилик соҳасида эмбрион 
трансплантациясини йўлга қўйиш бо
расида Ветеринария ва чорвачиликни 
ривожлантириш қўмитаси томонидан 
муайян ишлар бажарилмоқда. Жумла
дан, Германиянинг Бавария федерал 
ери (вилояти)да қишлоқ хўжалиги ва
зири Михаела Канибер ва маъмурият 
раҳбари Ҳуберт Битлмаер билан учра
шув ўтказилиб, қорамол наслчилиги, 
уларни сунъий уруғлантириш, эмбрион 
трансплантацияси йўналишида олмон 
технологиясини жалб этишга эришил
ди. Бавария чорвачилик ва наслчилик 
ташкилотлари ассоциацияси билан Гер
мания тажрибаси асосида йирик шох
ли молларнинг геномик селекцияси ва 
 эмбрион трансплантацияси бўйича қўш
ма илмийишлаб чиқариш марказини 
ташкил этишга келишилди.

Янгича ёндашувлар

ГЕНЕТИК СИФАТ ЎЗГАРИШИ
чорвачилик ривожига ижобий таъсир ¿илади

Мамлакатимиз қишлоқ хўжалиги ривожида чорвачилик 
муҳим ўрин эгаллайди. Айни пайтда аҳолини арзон гўшт 
ва сут маҳсулотлари билан таъминлаш давлат сиёсати 
даражасига кўтарилгани соҳадаги ислоҳотларда ўз аксини 
топмоқда. Тармоқни янада ривожлантиришда узлуксиз озуқа-
ем таъминотини йўлга қўйиш, наслчиликка алоҳида эътибор 
қаратиш, хорижий тажриба асосида наслчиликни инновацион 
усуллар орқали ривожлантириш олдимизда турган муҳим 
вазифалардандир. 

Алишер САФАРОВ,
Ветеринария ва чорвачиликни
ривожлантириш қўмитаси бошқарма бошлиғи,
биология фанлари бўйича фалсафа доктори

Асли шерободлик Тўра Чориев ҳали ёш, кураш эса унинг 
болалиги, бугуни, эртаси. Шу сабабданми, кураш ҳақида 
жўшиб, кўзлари ёниб сўзлайди. “Бу ўйинда кучингиз “ҳалол” 
ёки “ғирром” деб баҳоланади, бошқа гап йўқ, —  дейди у. — 
Кураш инсонни ҳалоллик ва покликка ўргатади”.

лалар ўртасида касалланиш бошқа
ларга нисбатан кўп учрамоқда.

Ички миграция ўсиши туфайли 
Тошкент шаҳрида аҳоли сони ҳам ор
тиб бормоқда. Бунинг натижасида ка
саллик тарқалишига шароит яратила
ди. Бундан ташқари, пойтахтда фақат 
Тошкент шаҳрида яшовчи болалар 
эмас, вилоятлардан ҳам беморлар 
келиб даволанади. Шунингдек, туғи
лиш кўрсаткичи ҳам йилданйилга 
ошиб бормоқда. Тошкент шаҳрида 
аввал йилига 3035 минг бола туғил
ган бўлса, бугунги кунда 6065 мингга
ча чақалоқ дунёга келмоқда. Шундан 
келиб чиқиб, пойтахтимизда болалар 
клиник шифохоналарига юклама 
ошиши табиий.

Грипп ва нафас олиш йўллари 
яллиғланиши билан касалланган 
беморлар йўталганда, аксирганда 
ташқи муҳитга кўплаб вирус ажра
либ чиқади. Касалликка чалинган 
одам ишхонасига ёки мактаб, боғ
ча, жамоат жойларига борганда 
мо йил организмга касаллик юқади. 
Шу ўринда мойил организм тоифа
сига кимлар киради, деган савол 
туғилади. Бу хавф гуруҳига турли 
касалликлар билан диспансер назо
ратида турадиган беморлар, жумла
дан, юрак ва буйрак етишмовчилиги, 
қанд ли диабетга чалинганлар кира
ди. Шунингдек, ёпиқ муассасада 
ишловчи ёки яшовчи фуқаролар ҳам 
ушбу гуруҳга мансуб.

Бундан ташқари, тиббиёт ходим
лари ҳам касаллик тарқатувчи бўли
ши мумкин. Улар ҳар куни беморлар 
билан мулоқотда бўлгани боис, ка
саллик тарқатувчи манба бўлиб қола
ди. Агар битта бемор жамоага кириб 
келса, касаллик белгилари кузатила
диган ўткир даврда бошқаларга юқи
ши тез кечади.

— Ҳозир ўткир респиратор ви-
русли касалликлар ва гриппнинг 
асосий клиник белгилари қандай?

— Беморлар тана ҳароратининг 38 
ва ундан юқори даражада кўтарили
ши, томоқ оғриғи, тумов, иситма, ҳол
сизлик, бош оғриғи, мушак ларнинг 
қақшаб оғришидан шикоят қилмоқда. 
Баъзиларда эса ушбу ҳолатда овқат 
ҳазм қилишда муаммо, кўнгил айни

ши, қайт қилиш ва диарея кузатилган. 
Грипп бир одамда ойига 23 марта та
крорланган ҳолатлар ҳам учрамоқда.

— Ушбу вазиятда касалликнинг 
олдини олиш ва даволаш бўйича 
ота-оналарга қандай тавсиялар бе-
расиз?

— Ҳозир болаларнинг она сути 
билан озиқланиб улғайиши кама
йиб кетмоқда. 2535 фоиз она фар
зандларини қўшимча озуқа билан 
улғайтирмоқда. Янги туғилган чақа
лоқларда касалликка қарши курашиш 
иммунитети онадан ўтади. Яъни она 
касалликка қарши эмланиш, касал
ликни бошидан ўтказиш орқали ўзида 
иммун тизимни шакллантиради.

Онадан болага ўтган иммун ти
зим олти ойгача сақланади ва юқум
ли касалликлардан ҳимоя қилади. 
Демак, иммунитет пасайиши ҳам ка
салликка мойилликни оширади. Шу 
боис, она сути билан озиқлантириш 
ўта муҳим. Бу даврда оналарга ги
гиенага қатъий амал қилиш тавсия 
этилади. Шу билан бирга, касаллик
нинг илк клиник аломати сезилган 
тақдирда бемор ўзини иҳоталаши, 
дока ниқоблардан фойдаланиши та
лаб қилинади.

— Хитойда яна номаълум вирус 
пайдо бўлгани айтилмоқда. У ҳам 
болалар орасида кенг тарқалган. 
Айтинг-чи, ушбу касаллик ҳақи-
да ҳозир нималар маълум, унинг 
тарқалиш хавфи қандай?

— Хитойда болалар ўртасида 
номаълум пневмония тарқалгани 
ҳақида Жаҳон соғлиқни сақлаш таш
килоти расмий маълумот тақдим эт
маган. Маълумотларга кўра, Хитойда 
COVID19 инфекциясига чалиниш ҳо
лати аввалги ҳафталардагига нисба
тан ортган.

Янги вирус ҳақида аниқ маълумот 
йўқ. Мамлакатимизда эса коронави
русга чалиниш ҳолати хавотирли эмас, 
кунига 2025 нафаргача бемор рўйхат
га олинмоқда. Шу боис, юртимизда ҳеч 
қандай янги касаллик пайдо бўлмаган, 
дейишга асосимиз бор. Юртдошла
римизга эса кунлар совиши туфайли 
яхна ичимликлардан тийилиш, грипп 
ёки шамоллашнинг илк аломатлари 
кузатилганда тиббий ниқоблардан 
фойдаланиш ҳамда шахсий гигиенага 
амал қилиш тавсия этилади.

“Янги Ўзбекистон” мухбири
Рашид ХЎЖАМОВ ёзиб олди.

Шунингдек, Оҳангарон туманида 
чорвачиликни янада ривожлантириш, 
эмбрион трансплантацияси орқали 
зотдор наслли чорвани кўпайтириш 
борасида Аргентинанинг “Werthein 
agro” компанияси билан ўзаро ҳам
корлик ишлари бажарилмоқда. Пре
зидентимизнинг жорий йил 24 август
даги “Чорвачиликда идентификация 
қилиш тизими ва наслчилик соҳасини 
такомиллаштиришга оид қўшимча 
чоратадбирлар тўғрисида”ги қарори 
соҳада қилинаётган ишларнинг янада 
қўллабқувватланишига сабаб бўлди.

Қарорга биноан, Наслчилик ил
мийишлаб чиқариш марказида 
“AndroVision” CASA дастури асосида 
сифатли уруғ тайёрлашни йўлга қў йиш 
кўзда тутилган. Шунингдек, гўшт ва 
сут йўналишида наслдор қорамоллар 

 эмбрионини “in vitro” усулида тайёр
лаш ва кўчириб ўтказиш инновацион 
лабораториясини ташкил қилиш, насл
дор ва спорт отларининг уруғи ҳамда 
эмбрионини чуқур музлатилган ҳолда 
тайёрлаш технологиясини йўлга қў
йиш ва шартнома асосида консалтинг 
хизматлари кўрсатиш белгиланган. Қо
лаверса, қарорда иқтидорли ёшлар, 
ёш олимларнинг соҳага оид билим ва 
амалий кўникмаларини ошириш каби 
вазифалар юклатилган.

Жорий йилда қўмита тасарруфида
ги Чорвачилик ва паррандачилик ил
мийтадқиқот институти ҳамда Жанубий 
Кореянинг “KOPIA” маркази ҳамкорлиги
да Жанубий Корея ва АҚШдан голштин 
зотли маҳсулдор, генетик потенциали 
юқори сигирлар эмбриони келтирилиб, 
Ўрта Чирчиқ туманидаги “Ким Пен Хва”, 
Чиноз туманидаги “Дил Гиё Файз Бара
ка” чорвачиликка ихтисослашган фер
мер хўжаликларида трансплантация қи
линди. Ҳамкорлик лойиҳаси доирасида 
келгуси йилда бу ишлар кўлами кенгай
тирилади ва институтда эмбрион транс
плантациясини амалга оширишга мўл
жалланган махсус лаборатория ташкил 
этилади. Шунингдек, юқори маҳсулдор 
сигирлар эмбрионини “in vitro” усулида 
етиштириш йўлга қўйилади. Бу саъйҳа
ракатлар чорва моллари наслининг ях
шиланиб, маҳсулдорлик сезиларли оши
шига хизмат қилади.

Ўзбекистон Республик аси 
 Вазирлар Маҳкамаси жамоаси 
масъул  ходим Салих Маруфович 
Исраиловга онаси 

Халима Усмановна 
ИСрАИЛОвАнинг

вафот этганлиги муносабати билан 
чуқур таъзия изҳор этади.

“БУ ªЙИН ²АЛОЛЛИКНИ 
ªРГАТАДИ”

БОлАлАР ОРАСИдА ЎТКИР РЕСПИРАТОР 
КАСАллИКлАР ТАРқАлИШИ КузАТИлМОқдА

ЯНГИ ЭПИДEМИЯМИ 
ЁКИ МАВСУМИЙ ШАМОЛЛАШ?

МАзКУр QR-КОДнИ СКАнЕр 
ҚИЛИш ОрҚАЛИ вИДЕОЛАвҲАгА ЎТИнг.



“ШАРҚ” нашриётматбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41уй.

МУАССИС:
Ўзбекистон республикаси 

вазирлар Маҳкамаси

Бош муҳаррир: 
Салим ДОнИёрОв

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047рақам билан рўйхатга олинган.  
нашр индекси — 236. Буюртма Г1146. 

43313 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли чоп этилишига 

“ШАРҚ” НМАК масъул.
Босмахона телефони: (71) 2331107

Манзилимиз:  
100029, Тошкент шаҳри, 

Матбуотчилар кўчаси, 32уй

Навбатчи муҳаррир: Башорат Юнусова
Мусаҳҳиҳ: Шерзод Маҳмудов
Дизайнер: Зафар Рўзиев

“Янги Ўзбекистон” ва “Правда Востока” 
газеталари таҳририяти” ДМ

гАзЕТАДАгИ МАТЕрИАЛЛАрнИ ЛОТИн ёзУвИгА 
АСОСЛАнгАн ЎзБЕК АЛИФБОСИДА ЎҚИш УчУн 

МАзКУр QR-KOdнИ СКАнЕр ҚИЛИнг.

Хотира – уйғонСа гўзал 

2023 йил 25 ноябрь, 246-сон Маданият6

Яқинда мамлакатимизда кенг 
нишонланган “Диний бағрикенглик” 
ҳафталиги тадбирларида ҳам юрт
дошларимиз озарбайжон ва ўзбек
нинг турмуш тарзи, санъати, мада
нияти бирбирига жуда ўхшашлигига 
гувоҳ бўлди. Озарбайжон миллий 
маданият маркази раҳбари Мобил 
Мамедовнинг Миллатлараро муно
сабатлар ва хорижий мамлакатлар 
билан дўстлик алоқалари қўмита
сига биринчилардан бўлиб байрам 
табриги йўллаб, самимий тилаклар 
билдиргани ҳақида айтгандик. Мо
бил Мамедов билан бугунги суҳба
тимиз ҳам ана шу байрам шукуҳи 
билан кечди. 

— Бугунги кунда Ўзбекистонда 
истиқомат қилувчи 40 мингдан ортиқ озарбайжон мил
латига мансуб юртдошларимиз барчамиз учун ягона 
бўлган Ўзбекистоннинг ижтимоий, иқтисодий, маъна
виймаърифий ва бошқа соҳаларида фаол иштирок 
этиб келмоқда, — деб гап бошлади суҳбатдошимиз. —  
Ўзбекистон — Озарбайжон муносабатларининг янги 
босқичи икки давлат раҳбарларининг ўзаро расмий 
ташрифлари, икки томонлама сиёсий, иқтисодий ва 
маданий алоқаларнинг жадал ривожланиши орқали ўз 
аксини топмоқда. Озарбайжон халқининг умуммиллий 
етакчиси Ҳайдар Aлиев шундай таъкидлагани бежиз 
эмас: “Озарбайжон ва ўзбек халқлари ўртасидаги му
носабатлар қадимий тарихга эга, халқларимиз ҳамма 
даврларда ҳам дўст бўлиб, бирбирини қўллабқувват
лаб, миллий қадриятлар ҳамда маданий алоқаларни 
ривожлантириб келган”.

— Озарбайжон миллий маданий маркази тарихи, 
бугунги фаолияти ҳақида қисқача айтиб ўтсангиз. 

— Тошкент шаҳрида 1989 йилда илк бор “Гар
дашлик” озарбайжон миллий маданий маркази очил
ган. Кейинчалик, Самарқанд ва Бухорода шундай мар
казлар ташкил топган. 2003 йилга келиб, Ўзбекистон 
заминида истиқомат қилаётган озарбайжон халқининг 
миллий анъаналари, урфодати ва қадриятларини 

асрабавайлаш, ривожлантириш мақсадида Республи
ка Озарбайжон миллий маданий маркази иш бошлади. 
Бу ерда халқимизнинг ўзига хослиги, миллий қадрият
ларини сақлаш, тарғиб қилишимиз учун барча шароит 
мавжуд. Озарбайжон тили, айниқса, рақсини ўрганиш
га қизиққанлар бемалол бу имкониятлардан фойда
ланса бўлади. “Гардашлик” рақс ансамблимиз қатор 
тадбирларда эътирофларга сазовор бўлиб келаётгани 
ҳам эминэркин ижод қилаётганимиздан далолатдир. 

Айни пайтда марказ мамлакатимизнинг олтита мин
тақасида фаолият юритаётган ўз бўлимлари ишини 
мувофиқлаштириш билан бирга, юқоридаги мақсад
ларга таяниб, ўзбекозарбайжон халқлари ўртасидаги 
дўстлик, ҳамжиҳатлик, тинчлик ва барқарорликни мус
таҳкамлашга хизмат қиляпти. Самарқанд, Сирдарё, 
Навоий, Бухоро, Тошкент вилоятларидаги филиалла
римизда ҳам миллий кийимлар, мусиқа асбоблари, 
қўйингки, барча шароитлар етарли. 

— Бу йил ўзининг ибратли ҳаёти ва ишлари билан 
халқаро миқёсда катта ҳурмат қозонган буюк давлат 
ва жамоат арбоби Ҳайдар Алиевнинг 100 йиллиги 
кенг нишонланди. Жумладан, мамлакатимизда ҳам... 

— Албатта. Ўзбек заминида ҳам Озарбайжон мил
лий лидери Ҳайдар Алиев таваллудининг 100 йил
лиги Озарбайжон маданият марказининг 20 йиллик 
юбилей тантаналарига ҳамоҳанг жуда кенг миқёсда 
нишонланганини мамнуният билан тилга олмоқчиман.  

1991 йиллар чамаси... Устоз 
санъаткоримизнинг 80 ёшга кирга
нини эшитдиму, тасаввуримда ўша 
ёшлигимда кўрган Шокир ота, Яго, 
Ҳошимжон Қўзиев ва бошқа образ
лар пайдо бўлди. Шу билан бирга, 
саҳнага чиқибоқ, бутун бир залга сиғ
масдан тик турган томошабинларгача 
ўзига жалб эта билгувчи ўта иқтидор
ли актёр гавдаланди. У киши билан 
мулоқотга ошиқдим, назаримда Наби 
ака ҳамон ўшандай тетик эди. 

Театрга кираверишдаги йўлакда у 
кишига рўбарў келдим. Гримхонада 
хотиржам суҳбатлашадиган бўлдик. 

— Ҳаётимда кўрган ажойиб 
давр ларим ипга терилган маржон 
каби ўтяпти, — деган эди Наби ака 
суҳбатимиз аввалида. — Шу дар
гоҳга 1929 йили келгандим. Шундан 
буён эҳҳе, қанча сувлар оқмади, 
дейсиз, 1933 йилдаги очарчиликни 
ҳам кўрдим. 1941 йилда кўнгилли 
бўлиб фронтга бордим. Ҳақиқий 
фаолиятим 1943 йилдан бошланди 
десам, хато бўлмас. Ўша пайтда
ги дарғалар — Етим Бобожонов, 
Александр Гинзбурглар билан ҳам
корликда яратган қатор ролларни 
эсласам, ҳамон енгил тортаман. 
Бобо Кайфий, Тихон, Ҳошимжон, 
Яго, Хлестаков... Бу рўйхатни анча 
давом эттириш мумкин. Уларнинг 
ҳар бири ўзича ҳаётимда, ҳам хаё
лимда муҳрланиб қолган. Очиғини 
айтсам, кўпроқ ўша давр режиссу
раси, одамлари, томошабинлари 
соғинтиради мени. Чунки бу давр 
фаолиятимнинг гуллаш, ривожла
ниш палласи эди. Қадрқиммат, са
мимийлик, меҳроқибат, каттага ҳур
мат устун турган чоғлар эди...

Наби акадан ҳаётини алғов
далғов қилган, аҳил жамоани бў
линишга мажбур қилган йиллар 
ҳақида сўраганимда бир зум ўйга 
толди. Сўнгра театрдаги кўнгилсиз 
воқеалар ижодкорларнигина эмас, 
минглаб томошабинларни ҳам из
тиробга солганини таъкидлади. 
Ана шу қутлуғ театр саҳнасидан иш 
бошлаб, шу маскандан нон еган, 
санъатга қадамини ҳам шу қутлуғ 
даргоҳда қўйган истеъдодлар ҳам 
охироқибат жамоани тарк этишни 
ўзларига эп билдилар. Бўлиндилар.

Ҳа, инсон моддий жиҳатдан эзил
са, қийналса ночор куни ўтаверади. 
Аммо маънавий қийналиш ёмон. 
Одамни букади. Истеъдодларни 
синдиради. 

— Катта ўз ўрнида, кичик ўз ўрни
да аҳил яшаб, ижод қилиб келаётган
дик. Режа ҳам бажариларди. Яхши, 
чақмоқ асарлар кўп бўлмасада 
қўйилаётган эди. Кўпгина умид ли 
ёш актёрлар вояга етиб қолганди 
ҳам. Минг афсуслар бўлсинки, та
рафкашлик, самимият ўрнини фис қу 
фасод, ғийбат эгаллади. Устозлар 
қолдирган буюк одатлар топталди, 
оёқ ости қилинди. Бу менга ёмон 
таъсир қилди. Аслимизга қайтиш
га қўлимдан келганча  уринмайин, 

Бу воқеа икки қардош халқнинг дўс
тона муносабатларини мустаҳкам
лашда яна бир муҳим омил бўлди, 
десам муболаға бўлмайди. 

Дунёнинг турли ҳудудларида низо 
ва урушлар бўлиб ўтаётган бир пайт
да тинчликсевар Ўзбекистонда дўст
лик алоқаларини мустаҳкамлашга 
қаратилган бундай тадбирлар, ил
мийамалий конференциялар, кўр
газмалар, фестиваллар, форумлар, 
давлат даражасидаги байрам тан
таналари ташкил этилаётгани қуво
нарли. Зеро, бу билан Ўзбекистонда 
ҳукм сураётган миллатлараро тотув
лик ва диний бағрикенглик муноса
батлари янада мустаҳкамланяпти. 

Шуни ҳам алоҳида таъкидлаш жо
изки, бу йил илк бор Ўзбекистон Касаба уюшмалари 
федерацияси ва Озарбайжон Касаба уюшмалари кон
федерацияси ўртасида ўзаро ҳамкорлик тўғрисидаги 
Меморандум имзолангани ҳам давлатларимиз дўстли
гининг амалдаги яна бир кўриниши бўлди. 

Кўплаб миллатлар қатори озарбайжон миллати 
вакиллари ҳам давлатимиз томонидан миллатлараро 
тотувлик ва дўстлик алоқаларига қўшган ҳиссаси, фи
докорона хизматлари учун давлат мукофотлари билан 
тақдирланиб келмоқда. Бу эса ҳукуматимиз томонидан 
турли миллатларга бўлган катта эътиборнинг ёрқин 
ифодасидир. Бунинг учун Президентимиз Шавкат 
Мирзиёевга ўзимизнинг чексиз миннатдорлигимизни 
изҳор этамиз. 

— Мамлакатларимиз ўртасидаги маданий ҳам-
корлик кейинги йилларда, айниқса, жадаллашди, 
тўғрими?

— Дарҳақиқат, кейинги пайтларда бу борадаги 
муносабатларимиз тобора мустаҳкамланаётганини 
санъаткорларимиз, ёзувчиларимиз, театрларимиз ва
киллари ўртасидаги жипсликда кўришимиз мумкин. 

Аввало, Шавкат Мирзиёев томонидан 2019 йилнинг 
15 октябрь куни Боку шаҳрида бўлиб ўтган Туркий дав
латлар ташкилотининг йиғилиши чоғида илгари сурил
ган эзгу таклифга тўхталишим керак. “Туркий адабиёт 
дурдоналари”ни яратиш орқали туркий халқларни яна
да яқинлаштиришни кўзда тутган бу ташаббус биринчи 
бўлиб Ўзбекистонда амалга ошди. 

Қувонарлиси, улкан нашрга Озарбайжон адабиёти 
учун 16 жилд ажратилиб, Низомий Ганжавий, Насимий, 
Маҳсати Ганжавий, Афзаладдин Хоқоний, Муҳаммад 
Фузулий, Мулла Паноҳ Воқиф, Ҳейронхоним, Натавон, 
Сейид Азим Ширван ҳамда Ҳусайн Жовид ва бошқа 
кўплаб озар мумтоз адибларининг асарлари киритил
ди. Тўпламда марказимиз кўмагида амалга оширилган 
таржималардан кенг фойдаланилганидан бошимиз 
кўкка етди.

Шунингдек, Ёзувчилар уюшмаси, Маданият вазир
лиги, “Ўзбеккино” агентлиги билан ҳамкорлик юқори 
поғонага чиқди. Муқимий номидаги Ўзбекистон дав
лат мусиқали театри Мажид Шамхалов асари асо
сида “Қайнона” спектаклини саҳналаштирди. Ушбу 
 спектаклни озарбайжонлар ҳам юқори баҳолади. 

Шуни ҳам қувонч билан айтаманки, давлатимиз 
раҳбарининг Озарбайжон Президенти Илҳом Алиев 
таклифига биноан БМТнинг Марказий Осиё иқтисо
диётлари учун махсус дастури (СПЕКА) саммитида 
иштирокидан икки мамлакат ўртасида ўзаро қардош
лик, дўстлик ва ҳамкорликнинг янги истиқболлари яна
да ривожланиши кутилмоқда. 

Тадбир кун тартибидан дастур доирасидаги кўп то
монлама ҳамкорликни янада кенгайтириш, минтақавий 
лойиҳаларни қўллабқувватлаш учун мақсадли фонд 
ташкил этиш, транспорт йўлакларини рақамлаштириш 
учун “Йўл харитаси”ни қабул қилиш, ишбилармонлик 
ташаббусларини илгари суриш каби масалалар ўрин 
олгани, албатта, ҳамкорлик, дўстлик алоқаларининг 
янги имкониятларига кенг йўл очади.

Жамоатчилик асосида фаолият кўрсатаётган 
Озарбайжон миллий маданий маркази икки қардош  
— ўзбек ва озарбайжон халқлари ўртасидаги абадий 
дўстлик ва яқин ҳамкорликнинг “олтин кўприги” бў
либ қолаверади.

“Янги Ўзбекистон” мухбири 
Муножат МЎМИНОВА суҳбатлашди.

Халқаро алоқалар

ИККИ ХАЛ£НИНГ 
“ОЛТИН К¤ПРИГИ”
Ўзбек ва озарбайжон халқлари ўртасидаги яқинлик ўзининг минг йиллик 
мустаҳкам тарихий илдизларига эга. Чунончи, муносабатларимиз умумий 
ўтмишга, ягона динга, миллий, маданий ва маънавий қадриятларнинг 
ўзаро ўхшашлигига асосланади. Бу эса икки томонлама ҳамкорликни янада 
мустаҳкамлашда муҳим омил бўлиб хизмат қилади.

Муқаддас 
АБДУСАМАТОВА,
Ўзбекистонда хизмат 
кўрсатган маданият 
ходими

Санъат шундай синов майдони, у 
ҳеч кимга эшик ёпмайди, лекин ҳеч 
кимнинг бошини шунчаки силаб кўкка 
кўтармайди. Саҳнада, экранда меҳнат,  
истеъдод ва фидойилик билангина 
кутилган натижага эришиш мумкин. 

БУГУННИНГ ОЛИМ Х¤ЖАЕВИ, 
ЭРТАМИЗНИНГ 

НАБИ РА¥ИМОВЛАРИ БОРМИ?

Агар санъаткор ўз образини томошабинга катта 
меҳр ва самимият билан тақдим этса, томошабин ҳам ўша 
ижодкорни шу даражада  юксак ҳурмат ва ҳайрат билан 
қабул қилади. Наби Раҳимов ана шундай улуғ ва эъзозга муносиб 
ижод йўлини босиб ўтган улкан истеъдод соҳиби эди. 

бефойда бўлди, — деган эди устоз 
санъаткоримиз надомат билан. 

Хўш, бундай вазият юзага кели
шининг сабаби нима эди? Наби ака 
ҳар гал ана шу сабаблар ҳақида 
ўйлаганида бир хил тўхтамга кела
ди: Буларнинг бари асосан, санъат 
соҳасидаги айрим раҳбарларнинг 
ўз ишини билмаслигидан, санъатни 
тушунмаслигидан келиб чиқди. Ўша 
даврда нафақат у фаолият олиб 
борган театр, балки республикамиз 
миллий санъатининг анча орқага 
кетгани маълум бўлди. Булар маъ
лум гаплар бўлсада, уни эсламас
ликнинг иложи йўқ. Токи кейинги 
ишларга сабоқ бўлсин. 

— Ҳозир ўша камчиликларни 
бартараф этиш учун уринишяпти, 
тадбирлар белгиланяпти. Ажаб 
эмас, театр санъати ҳам ўз йўлига 
тушиб кетса. Аммо бунинг учун зўр, 
кучли асарлар зарур. Ҳозиргача ре
жани бажарамиз деб савияси паст 
асарларни кўпроқ саҳналаштирдик. 
Мажбурликдан, — дея қайд этган 
эди суҳбатдошим. 

Аслида, театр санъати — жонли 
санъат. Саҳнадаги актёр залдаги то
мошабин билан бевосита мулоқотда 
бўлади. Уни актёр мажбуран жалб 
этиб, кулдириши қийин. Яратилган 
образ табиий, таъсирчан бўлсагина 
томошабинни ўзига эргаштиради, 
руҳлантиради, кулдиради. Изтироб
га сола олади. Шунингдек, бу жара
ёнда режиссёрнинг ўрни жуда катта. 
Бу ҳақда сўраганимизда Наби ака 
шундай жавоб берган эди: 

— Сўзсиз. Ҳар доим яхши режис
сура, иқтидорли артист, ўзига хос 
образ бўлиши керак. Шу нарсалар 
етишмагани сабаб бугунги кунда  

театрдан томошабинлар йироқлаш
ди. Қолганлари ҳам репертуаримиз
даги асарлардан айримларинигина 
танлаб олади. Залда томошабин
ларнинг камлиги эса саҳнадаги ак
тёрга, унинг ижросига ўзўзидан сал
бий таъсир кўрсатади. Яна шуни 
айтиш керакки, иқтидорли талант
ларни юзага чиқариш учун ҳам яхши 
асарлар зарур. Ҳозир ҳамма нарса
да бўлганидек, бизда яхши асарлар 
танқислиги мавжуд...

Дарҳақиқат, Наби ака ўшанда 
таъкидлаганидек, зиёли кишилар, 
айниқса, ижодкорларнинг, актёрлар
нинг маънавияти ўзгаларга нисбатан 
устунроқ бўлиши керак. Шундагина 
бошқалар ундан ўрганиши, унга эрга
шиши мумкин. Кейинги йилларда бу 
нарсага ҳам дарз кетди чоғи.

— Нимасини айтасиз, — деган 
эди устоз санъаткоримиз ташвиш 
билан. — Санъатда доим фидойи
лик, камтарлик талаб қилинади. У 
бўлмадими, демак, мухлислар ка
майиши турган гап. Одатда, шахсий 
ҳаётда аввало, ижодни, санъатни 
ўйлаган актёрнинг келажаги порлоқ. 
Биринчи галда ўзини, кейин санъат
ни ўйлаганлар ютқазади. Бундай
лар фаолиятини санъат равнақига 
эмас, шахсий ҳаёт тарзи учун тан
лагани сезилиб қолади. Аксарият 
ёшларимиз тарафкашлик пайтида 
ўзларининг ҳақиқий “юзлари”ни кўр
сатишди. “Унинг унвони бор, меники 

нимага йўқ!” қабилидаги мишмиш
лар тарафкашлик омилларидан 
бўлди... 

— Мени маъзур тутингу, бугун-
нинг Олим Хўжаеви бўлмаганидек, 
назаримда, эртанинг наби раҳимо-
ви ҳам йўққа ўхшайди. Сиз нима 
дейсиз?

Бу саволимизни эшитиб суҳбат
дошим шундай деган эди: 

— Саволингиз мен учун ҳам 
фахрли, ҳам ташвишли... 30йиллар 
истеъдодлар йили бўлди, десам
микан, ҳарқалай Бухородан Олим 
Хўжаев, Қўқондан мен, Тошкентдан 
Шукур Бурҳон, Карим Зокиров —  
ҳаммамиз бир пайтда театрга кел
дик. Ҳозирги ёшларга олий билим 
даргоҳларида санъатдан сабоқ 
беради. Биз эса ўқимасдан, устоз
ларнинг маслаҳати бўйича театрга 
кирганмиз. Бу ҳам санъат фидо
йиликни талаб этишини исботлов
чи мисолдир. Нене қийинчиликлар 
бошимиздан ўтмади. Уруш йиллари 
Етим акадек алломалар тоғорача 
кўтариб, атала учун соатлаб навбат
да туришган. Биз ҳам. Лекин касби
мизга меҳримиз сусаймаган. Инти
зом бузилмаган. Ҳозирчи? Радио 
бор, кино, телевидение. Кўпчилик 
талантлар бир пайтда ҳаммасига 
ўзларини уради. Репетицияларга 
кечикиб келади. Баъзида ўзлари 
қатнашмаган спектакль қўйилса, 
ишга ҳам келмай қўяверишади. 
Билмаганини сўраб ўрганган олим 
қабилидагилар ҳозир кам. Биз нима 
бўлса ҳам бирон нарсани ўрганиб 
олай деб, устозлар атрофида гир
дикапалак бўлардик. Режиссёрнинг 
кетидан эргашардик. Энди ўйла
сам, ўшалар бизнинг авлодга олий 

 илмгоҳ вазифасини ўтаган кўрина
ди. Гоҳида ўзим ҳам ўйлаб қоламан. 
Нима учун ёшлар (албатта, ҳаммаси 
эмас) биздан маслаҳат олишдан ий
манишади. Кибрлари кучли... 

Суҳбатдошимиз ўшанда кейинги 
пайтларда кўпроқ қишлоқ аҳли би
лан ҳамсуҳбат бўлишни ёқтириши
ни, чунки бу инсонларда кулги ва 
ҳазилларга эҳтиёж ҳамиша устунли
гини айтиб ўтган эди. 

— Балки узоқ умр кўришингиз-
нинг сабаби ҳам доимо кулги ва 
ҳазилга ошно эканлигингиздир... 

— Йўлдош Охунбобоевнинг бир 
гапини ёдга олмоқчиман. “Кўрган 
кунингни унутма, кийган чориғингни 
чуритма”. Яхши гап. Ҳозирги даврда 
ҳар бир одам билиши керак бўлган 
фикр. Санъаткор халқ ичида қанча 
кўп юрса, фаолияти шу қадар ёрқин
лашади. Кечагина Андижоннинг Бу
лоқбошисидан келдим. Ёш режис
сёр, унга ўзим сабоқ берганман, 
Самад Эргашев “Ўғри ҳам одам” 
деган киносини суратга олди. Ўша 
ерда Жўра полвон номли жамоа 
хўжалиги аъзолари билан учрашув 
ўтказдик. Унинг раҳбарларига қойил 
қолдим. Кўп ёрдам беришди. Чина

кам кулги ихлосмандлари. Ўзим ҳам 
халқимга хизмат қилишни амри во
жиб деб биламан...

 Наби аканинг нурли юзларига 
назар солган одам бир ҳақиқатни 
англар эди: инсон ҳамиша шукро
налик туйғуси билан яшаши ке
рак. Ҳозир ҳаётдан арз қилувчилар 
кўпайган. Устоз санъаткоримиз ёши 
саксонга етгунга қадар бирон марта 
нолиганини шогирдлари эшитмаган 
экан. Тўғрида, арздод этганингиз 
билан бирингиз икки бўлмайдику?! 
Баъзида дўстлари, мухлислари ҳа
зил қилишса, суҳбатдошимизнинг 
шеърий жавоби ҳам тайёр бўларди:

Мен элимнинг ширинсухан 
лабиман,

Кўкси узра уриб турган
 қалбиман,

Севги учун, гўзаллик-чун,
 эй, дўстлар,

Қарисам ҳам қуйилмаган
 Набиман.

Ижодий учрашувларда Наби 
акадан мухлислари кўпроқ “Қутлуғ 
қон”даги Шокир ота роли ҳақида га
пириб беришларини сўрар экан. Не
гадир мен ҳам санъаткорнинг ушбу 
образини ўзгача қадрлайман. 

— Актёр учун яратган образлари
нинг яхшиёмони бўлмайди, — деган 
эди Наби ака. — Лекин гапингизда 
жон бор. Ўша асарда иккита ролни 
ижро этганман — кинода Шоқосим, 
спектаклда Шокир ота. Ўзим асли 
ҳунарманд бўлганим учунми, меҳрим 
бошқача. Биринчи бор кўрганда ҳатто 
раҳматли Тамарахоним ҳам танима
ган эди. Уни ҳар сафар ижро этга
нимда ёшлигим, маҳаллам ёдимга 
келади. Икки акам бўлган. Каттасини 
уста Тоживой дейишарди. Билмаган 
иши йўқ эди. Биргалашиб кавушга 
пўлатдан жағ қўярдик. Керосинка де
йдиган идишгача ясаганмиз. Қўқон
даги машҳур ҳаваскорлар тўгарагига 
қатнашганман. Тамарахон, Гавҳар
хон, Сойиб Хўжаевлар қатори Қори 
Ёқубов менга ҳам санъат сирларни 
ўргатган. Ўшаларга эргашиб, қарқу
ноқдан булбул бўлиб чиққанман охи
ри. Умримнинг узайишига яна бир са
баб бор. Биринчиси санъатим бўлса, 
иккинчиси ҳамма нарсага куйибпи
шавермайман. Ким узоқ умр кўришни  
хоҳласа, уларга маслаҳатим ҳам шу.

Ҳар бир инсоннинг истиқбол пил
лапояларига чиқишида унинг умр йўл
доши муҳим ўрин тутади. Баъзилар 
санъаткорнинг ҳаётини ҳеч қандай 
ташвишсиз, фақат хурсандчиликдан 
иборат дейишади. Аслида ундай эмас.

— Рафиқам Любахон билан ҳа
миша бирбиримизни асраб авайлаб 
яшадик, — деган эди Наби ака. — 
Ўғлим Эркин — сувчи. Уч набирам 
бор. Лекин улар ҳам санъаткор эмас, 
кўпроқ араб тилига меҳр қўйган... Во
рисларим сабоқ олган толиблар, қола
верса, саҳнадаги кўпчилик ёшлардан 
иборат. Булардан биронтасини тўла 
маънодаги шогирдим дея олмасамда, 
аммо сўрашганида маслаҳатларимиз
ни аямаганмиз. Тўла маънодаги шо
гирдларни тайёрламаганимизга энди 
ачинамиз. Бунга сабаблар юқорида 
айтилди. Ҳозир мендан... ёшариб қол
сангиз ҳаётингизни нимадан бошлар 
эдингиз деб сўрашса, санъатдан, ав
валгидек, худди санъатдан деб жавоб 
берардим. Чунки санъатдаги “миллио
нер”лардан бириман. Миллионларим 
эса азиз халқим, томошабинларим, 
мухлисларим...

Дарҳақиқат, Наби Раҳимов ярат
ган миллий характерлар талқини ўз
бек театр ва кино санъатининг ноёб 
ва бетакрор образлари сифатида 
қадрлидир. Устоз санъаткор бунёд 
этган мактаб сабоқлари эса унинг 
издошлари ва шогирдларининг ижо
дий фаолиятида давом этаётгани 
бунинг яққол далилидир.


